




“Bosni i Hercegovini ne manjka lijepih mjesta, ali teško da ijedno može nadmašiti čari 
Jajca. Grad satkan od osmanske arhitekture, kršćanskih crkava i samostana, tajanstvenih 
katakombi i jugoslavenske povijesti prikazuje Bosnu i Hercegovinu u njenom apsolutnom 
najboljem izdanju....”, britanski magazin Time Out.

Jajce je u mnogim segmentima drugačiji grad od većine gradova u BiH. Obdarila ga je priroda, 
ali smo pored toga u proteklom periodu uložili značajan trud da bismo bili drugačiji. 

Dragi čitatelji, 

Pred vama se nalazi OSMO godišnje izdanje Informativnog biltena Općine Jajce u kojem smo 
izdvojili najznačajnije projekte, događaje i manifestacije koje je u 2024. godini realizovala, 
inicirala i podržala Općina Jajce. Na posljednjim lokalnim izborima građani općine Jajce 
funkciju načelnika općine povjerili su Edinu Hozanu. Bila je to potvrda predanog i uspješnog 
rada u prethodnih dvanaest godina. 

Poštovane građanke i građani Jajca,
 
Iza nas je godina u kojoj smo svi zajedno, 
uz velika odricanja, radili na unaprjeđe-
nju života, realizovali brojne pro-
jekte, otvorili vrata grada za turiste. 
Iza nas je godina u kojoj je naš grad 
proglašen jednim od najljepših mjesta u 
svijetu i Evropi koji treba posjetiti. Za to 
smo zaslužni svi, ali ponajviše vi, građani 
Jajca koji s ponosom čuvate ime svoga 
grada. 

Ponosan sam što mi je iznova pružena šansa da zajedno s vama gradim budućnost u kojoj 
će Jajce nastaviti napredovati. Moj cilj je jasan – da Jajce bude mjesto gdje svi mogu živjeti 
dostojanstveno, s ponosom i nadom u bolje sutra.

Općina Jajce, naša javna preduzeća i ustanove, nevladine organizacije i udruženja, sportski 
kolektivi, privrednici, jednom riječju svi građani Jajca, ali i oni u dijaspori, doprinijeli su, svako 
na svoj način, da s ponosom ugostimo sve one koji su u 2024. godini pohodili naš grad. I ovaj 
put pokazali smo da zajedno možemo učiniti Jajce dostojanstvenim mjestom za život svih nas.

Zato, za radost naše djece i svih nas krenimo zajedno, sigurnijim koracima u 2025. 
godinu, učinimo naš grad ljepšim, bogatijim i privlačnijim. Zajedničkim radom, međusobnim 
uvažavanjem različitih mišljenja i tolerancijom gradimo budućnost kakvu želimo – zajednicu 
sretnih, zadovoljnih i ponosnih ljudi.

Čuvajmo Jajce – grad koji šapuće historiju, čuva kosti kralja i prkosi vremenu.

                                                                               Načelnik Općine Jajce
                                                                                     Edin Hozan

U 2024. godini, u sanaciju i rekonstrukciju gradskih ulica, lokalnih puteva i mostova na 
području općine Jajce, sanaciju i rekonstrukciju javne rasvjete, vodosnadbjevanje i 
kanalizaciju, rekonstrukciju i izgradnju sportske infrastrukture, čišćenje i održavanje 
zelenih površina i saobraćajnica, izgradnju i sanaciju objekata od značaja za zajednicu i izradu 
prostorno planske dokumentacije planirana su sredstva u visini od 15,5 miliona KM.

SANACIJA, REKONSTRUKCIJA I IZGRADNJA PUTEVA

Vrijednost uloženih sredstava u sanaciju puteva u naseljima iznosi više od 6,3 miliona KM. 
Dužina izgrađenih, rekonstruisanih i saniranih puteva iznosi 27 kilometara.

Završeni su radovi na rekonstrukciji dijela lokalne ceste Kruščica – Lendići – Doribaba – Bistri-
ca – Šimića Polje u naseljima Bistrica i Doribaba u ukupnoj dužini od 1400 metara.

U dužini od 1150 metara završeni su radovi na rekonstrukciji dijela ulice Industrijska i dionica 
lokalnih puteva u naseljima Bešpelj, Ćusine, Kuprešani, Podmilačje i Bistrica.

U 2024. godini privedeni su kraju i radovi na rekonstrukciji dijela lokalne ceste Hrastovi – 
Kruščica u dužini od 1000 metara.

U ukupnoj dužini od 7100 metara izgrađeni su i rekonstruisani lokalni putni pravci u naseljima: 
Lupnica, Barevo, Bešpelj, Bučići, Divičani, Kruščica, Karići, Kuprešani, Lendići i pristupni put 
u naselju Vlasinje. 

U 2024. godini počeli su radovi na sanaciji dijela gradskih ulica Volijak, fra Antuna Kneževića, 
Alekse Šantića i lokalnih puteva u naseljima Bulići, Grgići, Vrbica, Carevo Polje, Rika, Šibenica, 
Zastinje, Cvitovići, Peratovci i Zdaljevac u ukupnoj dužini od 6000 metara.

Privedeni su kraju radovi na stabilizaciji klizišta na lokalnom putu M16-Bulići.

Potpisani su ugovori i očekuje se početak radova na sanaciji puteva u ukupnoj dužini od oko 
10 kilometara u naseljima: Ćusine, Podmilačje, Vrbica, Carevo Polje, Prudi, Cvitović, Peratov-
ci, Šibenica, Vinac, Mile, Barevo, Bare, Bešpelj, Kuprešani, Bistrica, Bungurovina, Smionica, 
Vukičevci, Doribaba, Vlasinje, Lučina i Gavrići.

Počela je rekonstrukcija dijela gradske ulice Stjepana Tomaševića u dužini od 420 metara.

Nove nadstrešnice na autobuskim stajalištima

Nastavljene su aktivnosti natkrivanja autobuskih stajališta kako bi građanima, posebno 
učenicima omogućili bolje uslove dok čekaju prijevoz. Nove nadstrešnice postavljene su u 
naseljima Lendići, Šibenica, Pšenik i Vinac i gradskom području na lokalitetu kružnog toka u 
Ulici Nikole Šopa. U projekat je uloženo 42.000 KM. 

UREĐENJE VODOTOKA I IZGRADNJA MOSTOVA

Uređenje korita rijeke Plive

U 2024. godini nastavljena je implementacija projekta uređenja korita rijeke Plive uzvodno i 
nizvodno od mosta Mračaj-faza I izgradnja praga 12 sredstvima u iznosu od oko 1,5 miliona 
KM. Projekat obuhvata izgradnju pragova čiji cilj je stabilizirati korito, osigurati obale kao i sve 
objekte u obalnom pojasu, te regulisati brzinu protoka vode. Investitor radova je Agencija za 
vodno područje rijeke Save.

Most Mračaj 

U izgradnju mosta Mračaj sa kružnim tokom uložena su 2 miliona KM. Konačan završe-
tak očekuje se u 2025. godini izgradnjom kružnog toka i okolišnog uređenja, a most će biti 
poveznica na magistralni put M-5 Jajce-Jezero. 

VODOSNABDIJEVANJE I KANALIZACIJA 

Lokalni vodovodi i kanalizaciona mreže 

U izgradnju vodovodne i kanalizacione mreže u jajačkim naseljima u 2024. godini uloženo je 
više od 270.000 KM za izgradnju rezervoara za vodovod i vodovodne mreže za naselje Vrbi-
ca, vodovoda u naseljima Biokovine, Barevo i Bare dionica Šide, dijela kanalizacione mreže u 
naselju Lupnica i sekundarne kanalizacione mreže u naseljima Lendići i Carevo Polje.

Projekat WATSAN

Za izgradnju vodovoda za naselja na desnoj obali rijeke Vrbas sa izvorišta Resnik u okviru pro-
jekta „Vodoopskrba i odvodnja otpadnih voda u F BiH – WATSAN F BiH“ potpisan je ugovor 
u vrijednosti od 4,5 miliona KM. Ovo je do sada najveći projekat u ovoj oblasti kojim će biti 
riješeno pitanje vodosnabdijevanja i odvodnje otpadnih voda u naseljima na desnoj obali 
Vrbasa. Završna faza ovo projekta planirana je u 2025. godini.

JAVNA RASVJETA

Nastavili smo sa proširenjem i modernizacijom javne rasvjete postavljanjem LED rasvjetnih 
tijela, s ciljem zaštite okoliša i smanjenja potrošnje električne energije.  U predhodne 4 go-
dine uližili smo više od 2 miliona KM. U 2024. godini u elektrifikaciju naselja uložili smo blizu 
430.000 KM, ugradili smo 350 rasvjetnih tijela i postavili 150 stubova javne rasvjete na dužini 
od 14 kilometara. 

JAJCE - GRAD POD VIDEONADZOROM

Pokrenuta je realizacija projekta video nadzora ulica i trgova što će doprinijeti većoj sigurnosti 
građana i imovine. U gradovima Kantona projekat provodi MUP SBK/KSB u saradnji sa općina-
ma. Za realizaciju projekta postavljanja „pametnih kamera“ Općina Jajca obezbijedila je sred-
stva u visini od 117.000 KM čime će, u 2025. godini grad Jajce biti pokriven video nadzorom.

PROGRAM ZAJEDNIČKE KOMUNALNE POTROŠNJE

U 2024. godini za održavanje i uređenje javnih zelenih površina, čišćenje javno prometnih 
površina, održavanje javnih dječijih igrališta i rekreacionih površina, održavanje gradske de-
ponije komunalnog otpada, održavanje i potrošnju sistema javne rasvjete, zimsko i ljetno 
održavanje lokalnih i nekategorisanih puteva i gradskih ulica, održavanje vodotoka, dekorisa-
nje grada i ostalu komunalnu potrošnju uloženo je blizu 1,5 milion KM. 
                                                                                             

PROJEKTI ENERGETSKE UČINKOVITOSTI

Općina Jajce je jedna od četiri općine/grada u Bosni i Hercegovini potpisnice Sporazuma 
gradonačelnika/načelnika za klimu i energiju u okviru projekta EU za energetsku tranziciju. 
Projekat ima za cilj da se do 2030. godine realizuje niz mjera u cilju ublažavanja uticaja i 
adaptacije na klimatske promjene. U 2024. godini krenuli smo sa implementacijom mjera iz 
projekta EU4 Energy Transition o kojima su se izjašnjavali i građani.

Jajce dobilo punionicu za električna vozila

U naselju Pijavice, uz magistralnu cestu M-5 
(Jajce-Bihać) i neposrednoj blizini gradske jezgre 
postavljena je punionica za električna vozila 
koja ima za cilj smanjenje zagađenosti, ali i una-
prijeđenje turističke ponude. 
Ukupna vrijednost ovog projekta iznosi 130.000 
KM.

Utopljavanje privatnih objekata

Subvencioniranje utopljavanja privatnih objekata (kuća) je novi projekat koji je Općina 
Jajce pokrenula u 2024. godini. Riječ je o bespovratnim sredstvima i ima za cilj utopljavanjem 
objekata smanjiti potrošnju energije u domaćinstvima, ali i sačuvati okoliš. Vrijednost ovog 
projekta iznosi 70.000 KM, a maksimalan iznos po korisniku je 5.000 KM, odnosno 30% od 
iznosa izvedenih radova.

Utopljavanje objekata zajedničkog stanovanja

U posljednje četiri godine kroz projekat uređenje krovova i fasada zgrada podržali smo obno-
vu i rekonstrukciju 30 zgrada i u te svrhe izdvojili više od 300.000 KM. U 2024. godini nastavili 
smo sa podrškom ovim projektima. Zajedničkim sredstvima sa stanarima finansirali smo pro-
jekte utopljavanja na pet zgrada u ukupnoj vrijednosti od oko 95.000 KM. Općina Jajce u ovim 
projektima učestvuje sa 30% od ukupne investicije. Kroz dodjelu sredstava za sitne popravke 
Općina građanima lošijeg ekonomsko-socijalnog stanja pomaže u sanaciji i rekonstrukciji 
objekata privatnog stanovanja.

OBNOVA I IZGRADNJA OBJEKATA

Obnova 20 stambenih jedinica za povratničke porodice 

Na području Jajca obnovljeno je 20 stambenih objekata kroz projekat Federalnog ministarstva 
raseljenih osoba i izbjeglica. Korisnici projekta su građani Jajca kojima je ova vrsta pomoći bila 
neophodna za rješavanje stambenog pitanja i povratka. Korisnicima je doniran građevinski 
materijal za obnovu i izgradnju, a Općina Jajce je pružila svu potrebnu pomoć u cilju što brže 
implementacije obnove stambenih jedinica.

Rekonstrukcija stare zgrade Dječijeg vrtića

Završena je sanacija B faze kompleksa stare zgrade dječijeg vrtića koja će imati svrhu Dnevnog 
centra za djecu s poteškoćama u razvoju. 

Svečanom primopredajom Javnoj predškolskoj ustanovi Dječiji vrtić „Bare“ označen je završe-
tak radova na rekonstrukciji jednog paviljona C faze ovog kompleksa, ukupne površine od oko 
90 kvadratnih metara.  U obnovljenom dijelu bivšeg vrtića „Naša radost“ od početka septem-
bra boravi 32 jajačkih mališana uzrasta od 3 do 6 godina. Općina Jajce ovaj kompleks opremila 
je neophodnim namještajem i opremom.

Sredstvima u visini od 350.000 KM nastavlja se sanacija preostala tri paviljona kompleksa 
bivšeg vrtića „Naša radost“.

Podrška obnovi infrastrukture Muzeja AVNOJ-a

Ugradnjom centralnog grijanja u Muzeju AVNOJ-a riješen je dugogodišni problem zagrijavanja 
ove ustanove. S novim sistemom centralnog grijanja uslovi u Muzeju su uveliko poboljšani, 
a stvorene su i prilike za održavanje i drugih sadržaja tokom cijele godine.  Vrijednost radova 
iznosila je 95.000 KM, a Općina Jajce ovaj projekat podržala je sredstvima u visini od 50.000 
KM.

Izgradnja i rekonstrukcija društvenih domova 

U 2024. godini nastavljeni su radovi na izgradnji Društvenog doma u MZ Vlasinje. Počeli su 
radovi na krovištu Društvenog doma u MZ Peratovci. Uklanjanjem starog dijela doma u MZ 
Divičani i pripremom projektne dokumentacije stekli su se uslovi za početak izgradnje Dru-
štvenog doma u ovom mjesnom području. U ovoj godini ulagali smo i u sanaciju društvenih 
domova u mjesnim područjima Doribaba, Bešpelj, Barevo, Smionica, Šibenica, Vrbica, Rika i  
Bistrica.  U izgradnju i rekonstrukciju društvenih domova na području Jajca izdvojeno je goto-
vo 220.000 KM.

Sanacija Gradskog groblja „Kravlje kože“

Raščišćavanjem niskog rastinja i postavljanjem glavnog odvodnog kanala započeli su radovi na 
sanaciji Gradskog groblja „Kravlje kože“  u vrijednosti od gotovo 140.000 KM. 

11



Kasarna Kamenice – poslovna zona

Općina Jajce nastavila je sa uređenjem infrastrukture na prostoru kasarne Kamenice s ciljem  
stvaranja uslova za otvaranje novih proizvodnih pogona. Do sada je obnovljeno 6 zgrada i 
prilagođeno za proizvodne hale. U obnovu je uloženo više od 400.000 KM, a danas u ovim 
objektima radi 8 subjekata sa više od 18 zaposlenih.

SPORTSKA INFRASTRUKTURA

Stadion Mračaj 

Općinsko vijeće Jajce usvojilo je Odluku o donošenju izmjena i dopuna Urbanističkog 
projekta SRC „Mračaj“ Jajce. U 2024. godini sredstvima u visini od 2,5 miliona KM pokrenuli smo 
postupak javne nabavke radova na izgradnji pomoćnog fudbalskog terena sa pratećim sadrža-
jima i teniskim terenima. Realizaciju ovog projekta nastavljamo u 2025. godini.

Nastavak izgradnje stadiona „Lug-Lendići“

Kako bi  stanovnici ovog područja dobili moderan stadion koji će omogućiti odvijanje brojnih 
sportskih aktivnosti, radovi na izgradnji nastavljeni su i u 2024. godini. Izdvojeno je 70.000 
KM. 

Sanacija stadiona u naseljima Kruščica i Vlasinje

Sa željom da svim stanovnicima našeg grada, ma u kojem naselju živjeli, obezbijedimo uslove 
i za sportske manifestacije, uložili smo gotovo 65.000 KM u sanaciju stadiona u naseljima 
Kruščica i Vlasinje. 

Općina Jajce jedna je od rijetkih općina u BiH koja nizom projekata podstiče mlade da 
ne napuštaju svoj grad i svoju zemlju. Za projekte podrške mladima, samozapošljavanje, 
poticaje u poljoprivredi, program podrške porodiljama, programe energetske učinkovitosti, 
upošljavanje volontera i stipendiranje u 2024. godini izdvojeno je  više od 1,9  miliona KM.

PRVO STAMBENO ZBRINJAVANJE

U 2024. godini izdvojeno je 400.000 KM, a pravo na subvenciju ostvarilo je 55 korisnika.

Program podrške subvencioniranja prvog stambenog zbrinjavanja mladih Općina Jajce 
implementira već treću godinu. Subvenciju u neto iznosu od 7.000 KM ostvaruju lica, ne 
starija od 40 godina, sa područja Jajca, koja kupuju ili grade prvu stambenu nekretninu na 
području općine Jajce. 
U te svrhe, do sada, izdvojeno je 780.000 KM, a pravo na subvenciju ostvarilo je ukupno 110 
korisnika. 

U 19 GODINA 3 MILIONA KM ZA 3000 STIPENDIJA

U školskoj 2023/2024. godini stipendije su uvećane za određene godine studija. Za studente 
prve godine visina stipendije je ostala 1.000 KM. Stipendija studentima druge, treće, četvrte 
i pete nezavršne godine studija uvećana je i iznosi 1.500 KM, a za studente pete godine za-
vršnog ciklusa studija i šeste godine studija stipendija je uvećana 100% i iznosi 2.000 KM za 
deset školskih mjeseci.

Da u znanje ulažemo potvrdili smo i 2024. 
godine dodjelom 110 stipendija u ukupnoj 
vrijednosti od 153.000 KM.

Pravo na stipendiju ostvaruju studenti koji 
studiraju na jednom od državnih fakulteta na 
Univerzitetima u Bosni i Hercegovini, ali i izvan 
granica naše zemlje, te srednjoškolci učenici 
generacije koji upišu fakultet, a Općina Jajce 
posebno je ponosna na studente koji kon-
tinuirano, iz godine u godinu, ostvaruju visok 
prosjek ocjena.

Općina Jajce svojim stipendistima stipendiju uplati u cjelokupnom iznosu.

NOVČANI DAR ZA SVAKU NOVOROĐENU BEBU 

Posebno smo ponosni na naš Program podrške porodiljama, odnosno novčani dar za svaku 
novorođenu bebu koji traje već devetu godinu. U 2024. godini u ove svrhe izdvojeno je 80.000 
KM i darovano 133 novorođenčadi.

Općina Jajce je, u 9 godina kroz ovaj program, darovala 1438 novorođenčadi i izdvojila 
810.800 KM. 

Novčani dar Općine Jajce je jednokratna novčana naknada u iznosu od 500 KM i 
odnosi se, bez izuzetka, na sve novorođene bebe čija majka ima prebivalište na području Jajca. 
Porodicama u kojima je jedno od roditelja djeteta nezaposleno pripada naknada u iznosu od 
700 KM, a porodice u kojima su oba roditelja nezaposlena ostvaruju pravo na naknadu visini 
od 1.000 KM. 

BESPOVRATNA SREDSTAVA - POTICAJ SAMOZAPOŠLJAVANJU

Kroz Projekat sufinasiranja samozapošljavanja u oblasti poljoprivrede i obrta u dvije godine 33 
sugrađanina dobila su bespovratna sredstva u vrijednosti od gotovo 150.000 KM. 

U 2024. godini potpisana su 22 ugovora. Program ima za cilj potporu poljoprivredi i 
ruralnom razvoju kao i razvoju malih obrta u oblasti zanatstva. Radi se o bespovratnoj finansijskoj 
podršci, s posebnim akcentom na zapošljavanje starije populacije. Na ovaj način pomažemo 
i onima kojima je potrebna godina staža za ostvarivanje uslova za odlazak u penziju. 
Vrijednost svakog pojedinačnog ugovora iznosi 3.500 KM  za samozapošljavanje u poljoprivredi 
i 5.000 KM za sufinansiranje u oblasti obrta. Projekat Općine Jajce uveliko pomaže i u početnim 
koracima razvoja obrta i poljoprivredne proizvodnje,  čime se i broj lica na evidenciji Biroa za 
zapošljavanje smanjuje. 

„Biznis centar Jajce” već osam godina nudi edukaciju i usavršavanje poslovnih ideja i vještina, 
te pruža pomoć pri osnivanju malog biznisa. Općina Jajce ustupila je i opremila prostorije u 
zgradi Općine, a u 2024. godini za rad Biznis centra izdvojeno je 25.000 KM.

U 15 GODINA PRAKSA ZA 250 MLADIH VOLONTERA

Projekat upošljavanja mladih sa visokom stručnom spremom za obavljanje pripravničkog 
staža i sticanje jednogodišnjeg radnog iskustva Općina Jajce implementira 15 godina, a kroz 
isti je prošlo više od 250 volontera. Projekat u cjelosti finansira Općina Jajce. U Općini Jajce 
volonterski staž obavljaju i mladi koji su ugovore o volontiranju potpisali sa kantonalnim, 
federalnim i državnim ministarstvima.

Samo u posljednje četiri godine Općina Jajce uposlila je gotovo 70 mladih koji su obavili 
pripravnički staž.

POTICAJI RAZVOJA POLJOPRIVREDE

Općina Jajce ulaže značajna sredstva u poljoprivredu s ciljem da podigne standard života i 
zaustavi odlazak ljudi. Raduje činjenica da mladi, uz određene programe poticaja, ostaju u 
ruralnim područjima. 

U 2024. godini Općina Jajce izdvojila je 650.000 KM za poticaje u poljoprivredi i pokrenula 
niz projekata u cilju zaštite poljoprivredne proizvodnje.  

U 2024. godini jajački poljoprivrednici mljekarama su predali 2,1 milion litara mlijeka, 
što je više nego u prošloj godini. Za svaki litar proizvedenog i otkupljenog mlijeka Općina 
Jajce isplaćuje premiju u iznosu od 0,14  KM po litru. Na području općine registrovano je 250 
proizvođača mlijeka sa preko 2.500 grla, a otkup vrše tri mljekare. 

Za poticaje u mljekarstvu izdvojeno je blizu 250.000 KM, a za investicije u poljoprivredi 100.000 
KM. Značajna sredstva izdvajaju se i za poticaje u oblasti ovčarstva i kozarstva, pčelarstva, 
peradarstva, plasteničku proizvodnju, proizvodnju na otvorenom, ratarstva, svinjogojstva i 
tov junadi, a od ove godine poticaji se odnose i na uzgoj konja. Općina Jajce izdvojila je i dio 
sredstava za nadokandu štete u animalnoj poljoprivrednoj proizvodnji. 

Broj registrovanih poljoprivrednih proizvođača iz godine u godinu se povećava. U 2024. godini 
upisano je novih 106 poljoprivrednika, što je ukupno 2110 poljoprivrednih proizvođača na 
području Jajca.

Nastavak saradnje sa Muslim Aid Association

U 2024. godini implementiran je projekat “Smanjenje siromaštva kroz donaciju steonih juni-
ca za 20 porodica u općini Jajce” u vrijednosti  od 125.000 KM. Učešće Općine Jajce u ovom 
projektu iznosi 52.000 KM. Ovo je treći projekat u oblasti stočarstva kroz koje je dodijeljeno 
68 steonih junica.  Projekte zajednički sufinansiraju Općina Jajce, Muslim Aid Association i 
odabrani korisnici. 

Nastavljena proizvodnja kornišona

Nakon što je u 2023. godini kroz pilot projekat na području općine Jajce proizvedeno 30 tona 
krastavaca kornišona, projekat uzgoja kornišona nastavljen je i u 2024. godini. Proizvedeno je 
i otkupljeno blizu  52 tone kornišona, a 14 kooperanata ostvarili su prihod u vrijednosti oko 
80.000 KM. Zemljoradničke zadruge „AT“ Donji Vakuf i „Gračanka“ iz Gračanice osigurale su 
otkup i plasman proizvoda.

ZDRAVSTVENA I SOCIJALNA ZAŠTITA

U svrhu podrške projekata zdravstvene i socijalne pomoći u 2024. godini izdvojeno je 
gotovo 450.000 KM.

Domu zdravlja i Hitnoj medicinskoj pomoći Jajce, za nabavku opreme i kvalitetnijeg 
pružanja usluga građanima izdvojena su sredstva u visini od 150.000 KM. Iznos od 100.000 KM 
namijenjen je Općoj bolnici Jajce kao podrška Općine u projektu rekonstrukcije izgradnje 
objekta s ciljem  obezbjeđenja boljih uslova pružanja usluga građanima Jajca. 

Za pomoć porodicama oboljelih i socijalno ugroženih građana, posjete uz vjerske blagdane, 
podršku UG „Nada“, Udruženju/Udrugi penzionera/umirovljenika, Udruženju dijabetičara, 
Udruženju „Vodopad ljubavi“, podršku projektima za poboljšanje uslova života Roma, 
angažovanje logopeda, pomoć Javnoj kuhinji i aktivnostima Crvenog križa  u 2024. godini iz 
Budžeta izdvojeno je 200.000 KM. 

Općina Jajce već četvrtu godinu implementira projekat podrške vantjelesnoj oplodnji za koji 
je do sada izdvojeno blizu 50.000 KM. U 2024. godini za ove namjene izdvojeno je 12.000 KM.

240.000 KM  ZA BORAČKA UDRUŽENJA

Sredstva su namijenjena za pomoć u liječenju, rad boračkih udruženja i podršku u finansira-
nju obilježavanja značajnih datuma oslobodilačkog rata i u odnosu na ranije godine iznos je u 
2024. godini uvećan.

65.000 KM ZA POMOĆ U RADU VJERSKIH ZAJEDNICA

Općina Jajce, kao jedna od rijetkih općina, svake godine izdvaja sredstva kao podršku projekti-
ma vjerskih zajednica. Sredstva su namijenjena vjerskim zajednicama koje djeluju na području 
općine Jajce u svrhu pomoći u radu, izgradnji i održavanju vjerskih objekata. Dio sredstava 
namijenjen je i za rad Franjevačkog muzeja i Samostana časnih sestara u Jajcu.

POSJETE I PRIJEMI UZ VJERSKE PRAZNIKE

Načelnik općine Jajce Edin Hozan i Predsjedavajući OV Jajce Josip Topić upriličili su prijeme uz 
vjerske praznike/blagdane. Radost ramazanskog i kurban Bajrama, Uskrsa i Božića podijelili su 
sa svojim sugrađanima na tradicionalnim prijemima. Nije izostala ni posjeta porodicama slabi-
jeg imovnog stanja i darivanje uz vjerske praznike/blagdane. U povodu mjeseca Ramazana, 
upriličen je, treću godinu za redom, zajednički iftar za oko 500 osoba.

Domaćini su bili Istanbulska općina Sultanbeyli i Općina Jajce. U mjesecu Ramazanu BZK „Pre-
porod“ Jajce organizovao je niz druženja sa građanima. U povodu Božića i Uskrsa upriličeni su 
svečani koncerti, a radost Božića obilježio je i Advent u Jajcu.

Zajedničkim posjetama prijemima, koncertima i drugim događajima uz vjerske praznike Jajce 
je pokazalo da su zajedništvo, tolerancija i prijateljstvo najveće vrijednosti. 

USAID LGAA PROJEKAT POMOĆI LOKALNOJ UPRAVI 

Načelnik općine Jajce Edin Hozan i Ambasa-
dor Sjedinjenih Američkih Država u BiH Mi-
chael Murphy u aprilu 2024. godine potpisali 
su Zajedničku izjavu o u provedbi Projekta po-
moći lokalnoj upravi u BiH. Riječ je o petogo-
dišnjem projektu koji u 30 odabranih jedinica 
lokalne samouprave ima cilj povećati učinko-
vitost lokalne zajednice kako bi bolje planirale, 
upravljale i poboljšale kvalitet pružanja javnih 
usluga, podstakle održivi lokalni razvoj i 

povećale transparentnost i odgovornost prema građanima i poslovnim subjektima. 
U  2024. godini Općina Jajce je uspostavila Savjetodavni odbor građana (SOG) kao glas 
građana i Lokalno ekonomsko vijeće (LEV) kao tijelo koje će pomoći unaprijediti poslovno 
okruženje i održivi razvoj. Oba ova tijela svojevrsni su  partneri lokalnoj upravi u procesima 
koji će unaprijediti usluge i razvoj lokalne zajednice. U okviru projekta pomoći lokalnoj upravi 
LGAA koji finansira Američka agencija za međunarodni razvoji (USAID) Općina Jajce donijela je 
Plan digitalne transformacije i usvojila Viziju digitizacije sa katalogom baze podataka. 

MOŽEMO BOLJE

„Jačanje povjerenja i kohezije u zajednicama u BiH“ pod zajedničkim sloganom
„MozemoBolje“ projekat je koji je podržao aktivnosti šest jajačkih nevladinih organizacija u 
vrijednosti od 45.000 EUR-a, finansiran sredstvima Europske unije (EU), a zajedno su ga im-
plementirali EU, UN, Misija OSCE-a u BiH i Vijeće Europe (CoE). Završnica projekta upriličena 
je u Sarajevu i okupila je preko 150 učesnika iz cijele BiH. Čast da svečano otvore ovaj događaj 
pripala je članovima HKD „Napredak“ Jajce i članovima Gradskog duhačkog orkestra-Limene 
glazbe Jajce muzičkom izvedbom dijela iz predstave „Molim, ne zaklanjajte mi sunce“ koja je 
upravo proizvod ovog projekta. 

Molim, ne zaklanjajte mi sunce! 

Prva predstava Jajačkog amaterskog kazališta JAK-a, 
čiji nositelj je Hrvatsko kulturno društvo „Napredak“ 
podružnica Jajce, izvedena je potkraj februara i 
mogli bi reći da je to bio dar uz Dan općine Jajce. 
Tekst je u potpunosti nastao iz zajedničkoga rada 
svih učesnika. 
Predstavu je režirao Bruno Grebenar uz pomoć 
ostalih JAK-ovaca. Muziku je komponovala Rowan 
Hellyer, a izvodi je Gradski duhački orekstar/Limena 

glazba Jajce i Novi most. Scenografija i kostimografija djelo su JAK-ovaca. Predstava se tokom 
godine igrala nekoliko puta i svojevrsni je povratak amaterskog pozorišta u Jajce.

EVROPA ZA INTENZIVIRANJE

Općina Jajce, kao potpisnica „Sporazuma 
gradonačelnika – Evropa za Intenziviranje 
aktivnosti za pravedniju, klimatski neutralnu Evro-
pu“, učestvovala je na URBIS Smart Cities Meetupu 
u Brnu, Češka Republika. Događaju su prisustvovali 
predstavnici 15 gradova zapadnog Balkana i Turske. 
Posjeta je organizovana u saradnji sa Ministarstvom 
industrije i trgovine Češke Republike i dio je tekuće 
podrške projektima u okviru EU4 Sporazuma o 

energetskoj tranziciji gradonačelnika na Zapadnom Balkanu i Turskoj, koji sufinansiraju 
Evropska unija i Njemačka Federalna Vlada.

ODGOVOR NA KATASTROFE U PRVA 72 SATA

Općina Jajce bila je domaćin dvodnevne radio-
nice upriličene za članove Općinskog štaba/stožera 
civilne zaštite i predstavnike ostalih struktura zaštite 
i spašavanja na području općine Jajce. Radionica 
je održana u organizaciji Tima za podršku civilno 
vojnoj saradnji pri Ambasadi SAD u BiH. Učesnici 
radionice imali su priliku upoznati se sa FEMA (Fe-
deralna agencija za upravljanje katastrofama u 
SAD) standardima, procedurama i linijama pomoći 

za stabilizaciju stanja u lokalnoj zajednici u prva 72 sata nakon prirodne i druge nesreće.  

DANI CIRKULARNE EKONOMIJE

Startup radionicom i likovnim takmičenjem za djecu  COD Jajce obilježio je dane cirkularne 
ekonomije. Upriličena je radionicu za mlade poduzetnice (startape) pod nazivom “Promicanje 
svijesti o važnosti zelenog poduzetništva” – Cirkularna ekonomija u poduzetništvu. Nastavlje-
na je saradnja sa OŠ „Berta Kučera“ i OŠ „13. rujan“, a učenici su crtežima pokazali kako vide 
svijet bez otpada na likovnom takmičenju „Svijet bez otpada/Nije faca ko smeće baca“. 

OPREMA I DIDAKTIČKI MATERIJAL ZA „VODOPAD LJUBAVI” 

Presjecanjem vrpce označen je završetak projekta nabavke opreme i didaktičkog matijala vri-
jednog više od 20.000 KM. Sredstva je obezbijedila Turska vojna misija u BiH putem Turskog 
EUFOR LOT Tima Travnik. Opremljena je soba za rad sa novim didaktičkim, senzornim, govor-
nim i tehnološkim pomagalima. Svečanosti je prisustvovao i Komandant Turske vojne misije u 
BiH pukovnik Oğuzhan Pehlivan.
	
Udruženje/Udruga za pomoć osobama s poteškoćama u razvoju „Vodopad ljubavi“ Okruglim 
stolom obilježili su šest godina uspješnog rada, a Međunarodni dan osoba sa invaliditetom 
bio je u znaku svečane priredbe na kojoj su uz igru predstavili uspjehe postignute u 2024. 
godini i uputili zahvalnost svom gradu na podršci koju im pruža. Općina Jajce finansijski po-
država rad Udruženja. 

PROMOCIJA PRIJATELJSTVA KROZ SPORT I OBRAZOVANJE 

Jajce je bilo domaćin projekta „Sportski mostovi za inkluziju mladih” nastalog kao rezultat 
saradnje Omladinskog kluba „Dijamant” iz Jajca i organizacije „Centre for Rural Development 
– SEE” iz Struge, Sjeverna Makedonija. Ovaj jedinstveni događaj okupio je preko 200 mladih iz 
BiH, Sjeverne Makedonije i Austrije sa ciljem da se kroz sportske aktivnosti i obrazovne inici-
jative promoviše socijalna inkluzija, raznolikost i međunarodno prijateljstvo. Udruženje „Vo-
dopad ljubavi” aktivno je učestvovalo u svim aktivnostima projekta, a članovi ovog Udruženja 
prvom utakmicom otvorili su sportske sadržaje.

PODRŠKA ŽENSKOM ZELENOM I ODRŽIVOM PODUZETNIŠTVU

Radionicom „Kako projektima poboljšati svoje poslovanje” za korisnice grant sredstava koje 
su u prošloj godini odabrane kao najbolje poslovne ideje, nastavljena je implementacija pro-
jekta BIHUB II - Okruženje za podršku ženskom zelenom i održivom poduzetništvu. U okviru 
ovog projekta osnovano je i Udruženje žena poduzetnica. Projekat sufinansira Ministarstvo 
evropskih i vanjskih poslova Republike Slovenije, realizuje Centar za Obrazovanje i Druženje 
– Biznis centar Jajce u okviru partnerske saradnje sa nevladinom organizacijom Kulturno izo-
braževalno društvo PiNA iz Slovenije. Projekat podržava Općina Jajce. 

SUSRETI KRALJEVSKIH GRADOVA

Treći susret kraljevskih gradova  okupio je predstavnike gradova Visoko, Srebrenik i Zenica i 
općina Jajce, Vareš, Kakanj, Ključ i Travnik. Ovoj, već tradicionalnoj manifestaciji okupljanja 
kraljevskih gradova, nakon Jajca i Vareša, ove godine domaćin je bio Grad Visoko.

Organizator ovog događaja, uz općine/gradove domaćine, je Misija OSCE-a u BiH s ciljem 
obilježavanja 21. maja Svjetskog dana kulturne raznolikosti za dijalog i razvoj i podizanja 
svijesti o važnosti upravljanja srednjovjekovnom baštinom. Susret je bio prilika da Jajce, na 
primjeru dobre prakse, u smislu očuvanja i promocije kulturno-historijskog naslijeđa, predsta-
vi svoje turističke potencijale, iskustva, projekte i sadržaje koji su uveliko otvorili vrata brojnim 
turistima u Jajce. 

24



Općina Jajce izdvaja značajna sredstva za pomoć učenicima, ulaže u poboljšanje školske infra-
strukture, učestvuje u opremanju školskih kabineta, nabavci školskog pribora za djecu slabijeg 
materijalnog stanja, podršci školskih takmičenja i projekata te sufinansira troškove prijevo-
za za srednjoškolce. Kada vremenske prilike to dozvole Općina finansira i školu skijanja za 
najmlađe. 

NAJBOLJI JAJAČKI SREDNJOŠKOLCI I OSNOVCI

Općina Jajce je u dvanaest godina ispratila i nagradila za dobre uspjehe 276 učenika 
generacije među kojima 81 srednjoškolac i 195 osnovca i s ponosom se može reći da je malo 
općina u Bosni i Hercegovini koje na ovakav način nagrađuju znanje.

Jedanaest najboljih srednjoškolaca

Praćeni zvucima Gradskog duhačkog orkestra/Limene glazbe Jajce učenici završnih razreda 
jajačkih srednjih škola maturskim defileom kroz grad obilježili su kraj srednjoškolskog obra-
zovanja.

„Vaše mogućnosti su neograničene, a budućnost je u vašim rukama. Neka vaše odluke budu 
vođene mudrošću, a vaši koraci hrabrošću. Bez obzira na to gdje se nalazili, znajte da ste 
uvijek dio naše zajednice. Neka vas vaša snaga, upornost i ljubav prema domovini i rodnom 
gradu uvijek prate na vašem životnom putu“, ovim riječima jajačkim maturantima obratio se 
Načelnik općine Edin Hozan i najboljima, učenicima generacije, uručio novčani poklon Općine 
Jajce u iznosu od po 500 KM, knjigu i cvijeće.

Učenicima generacije u nastavku školovanja bit će osigurana i općinska stipendija. Ove godine 
Općina Jajce podržala je organizaciju maturalne zabave za sve maturante. 

Ova generacija iznjedrila je 11 učenika generacije. Taj epitet ponijeli su učenici Srednje škole 
„Nikola Šop“ Jajce: Ines Barić, Salih Hadžić, Amina Julardžija, Anela Nasup, Ilhana Duranović, 
Amna Kasum, Amela Jusić i Edna Đulić i učenici Srednje strukovne škole Jajce Amina Mecavi-
ca, Ivan Radovac i Luka Lovrić-Ljubičić.

Dvadesetjedan najbolji osnovac

Već po tradiciji Općina Jajce nagrađuje učeni-
ke osnovnih škola, nosioce posebne diplome 
„Učenik generacije”. U školskoj 2023/2024 
godini taj epitet ponio je 21 učenik u tri os-
novne škole: „Berta Kučera“, „13. rujan“ i 
„Jajce“ Kruščica. OŠ „Braća Jezerčić“ Divičani 
nije imala učenika generacije u ovoj školskoj 
godini.
Najboljim učenicima nagrade u iznosu od 
200 KM uručio je Načelnik općine Jajce Edin 
Hozan.

Amina Mraković, Sara Crnoja, Petra Crnoja, Dolores Trupina, Iva Miketa i Andrej Cvitić (OŠ 
„13. rujan“ Jajce), Larisa Begić, Alma Poško, Ismail Hrnjić, Abdulah Šido i Edina Vunić (OŠ 
„Kruščica“ Jajce), Inela Dogan, Ismail Hadžić, Amna Halaba, Džejla Humić, Delila Kurić, Sara 
Kurić, Armin Melić, Arijana Poturović, Hamza Turudić i Hana Zejnilagić (OŠ „Berta Kučera“ 
Jajce) učenici su generacije jajačkih osnovnih škola čiji rezultati su obilježili generaciju deve-
togodišnjaka u periodu 2015-2024. godine. Oni su od početka školovanja u svojim knjižicama 
bilježili samo petice.

POSJETA FRANJEVAČKOJ KLASIČNOJ GIMNAZIJI

Načelnik općine Jajce Edin Hozan posjetio je Franjevačku klasičnu gimnaziju u Visokom i 
susreo se sa učenicima iz Jajca koji pohađaju ovu školsku ustanovu. Načelnika je primio direk-
tor ove ustanove fra Stipo Alandžak čiji  korijeni su iz naših krajeva i posebno pohvalio učenike 
iz Jajca. Značajan podatak je da se po broju upisanih, na drugom mjestu nalaze učenici koji 
dolaze iz Jajca. Načelnik Hozan poželio im je uspjeh u školovanju i podsjetio da su znanjem 
koje stiču i primjernim ponašanjem na najbolji način ambasadori i ponos svoga grada. 

POKLONI JAJAČKIM ĐACIMA PRVACIMA

Nismo propustili ni ovaj put, jedanaestu godinu za redom, prvačićima poželjeti sretan poče-
tak. Dobrodošlica prvačićima organizovana je u njihovim školama, a uz početak školske godine 
Općina Jajce počastila je jajačke prvačiće prigodnim školskim priborom, njih 140 upisanih u 
četiri osnovne škole. Općina Jajce osigurala je i školski pribor za  učenike slabijeg materijalnog 
stanja i sve učenike romske pripadnosti.

U jedanaest godina, posjetom i poklonima, obradovali smo 2.065 prvačića. 

PODRŠKA PRIJEVOZA SREDNJOŠKOLACA

U 2024. godini Općina Jajce je, u želji da olakša roditeljima učenika srednjih škola, subven-
cionirala troškove autobuskog prijevoza jajačkim srednjoškolcima u iznosu od 200.000 KM. 
Riječ je o subvenciji troškova prijevoza koju Općina Jajce implementira već treću godinu. Cilj 
je, uz subvenciju, osigurati i autobusnu liniju prema svim naseljima. 

AMBASADOR VELIKE BRITANIJE U BIH U POSJETI OPĆINI JAJCE

NJ.E. Julian Reilly ambasador Velike Britanije u Bosni i Hercegovini susreo se sa Načelnikom 
općine Edinom Hozanom i predsjedavajućim OV Jajce Josipom Topićem. Ambasador Reilly 
čestitao je načelniku Hozanu na ponovnom izboru za načelnika općine Jajce i poželio uspjeh u 
radu, te pohvalio aktivnosti Općine Jajce u cilju razvoja lokalne zajednice. 

ZAHVALNOST OPĆINAMA BIGA I KARABIGA

Načelnici općina Biga i Karabiga sa saradnicima posjetili su Jajce i sa Načelnikom Općine Jajce 
razgovarali o budućoj saradnji između ovih općina. Bila je ovo prilika da se uputi zahvalnost 
dvijema općinama za gostoprimstvo  koje su pružili  Gorskoj službi spašavanja Jajce na obuci 
održanoj u Republici Turskoj. Tokom posjete razmijenjena su iskustva o lokalnoj samoupravi i 
dogovoreni koraci za dalju saradnju između Općine Jajce i turskih partnera.

LJETNA ŠKOLA „SVOJ NA SVOME“ 

Jajce je ovog ljeta bilo u znaku Ljetne škole 
maternjeg jezika, kulture i tradicije za djecu 
iz dijaspore pod simboličnim nazivom „Svoj 
na svome“. Organizator i domaćin ove 
zanimljive i edukativne ljetne škole bila je 
Općina Jajce. Projekat je podržalo Mini-
starstvo za ljudska prava i izbjeglice Bosne i 
Hercegovine. Uz časove bosanskog jezika, 
historije, kreativne radionice tkanja, veza, 
muzike i plesa, družili se sa vršnjacima i 

posjetili spomenike u Jajcu i Travniku. Uz sportske sadržaje, vozili se i brodicama na Plivskim 
jezerima, a uručene su im i Zahvalnice za aktivno učešće u radu Ljetne škole.

USAID PROJEKAT „DIASPORA INVEST”

Svjesni važnosti saradnje s dijasporom, Općina Jajce je potpisala Memorandum o 
partnerstvu u okviru USAID projekta “Diaspora Invest” koji će osnažiti kapacitete jedinica 
lokalne samouprave za efikasno uključivanje dijaspore u lokalni razvoj. 

Umrežavanje dijaspore 

Cilj nam je stvaranje baze podataka o našim sugrađanima u dijaspori, povezivanje i ostvarivanje 
saradnje. Uputili smo poziv jajačkoj dijaspori da se aktivno uključi u razvojne procese Općine 
Jajce i podijeli svoje prijedloge i ideje, ali i razmotre mogućnost investiranja u svoju općinu. Na 
web stranici Općine Jajce otvorena je Anketa za umrežavanje dijaspore iz Jajca.

Zajednički fond 

U Jajcu je održana Info sesija o zajedničkom 
fondu Općine Jajce i USAID projekta „Dias-
pora Invest“ na kojoj je predstavljen Lokalni 
investicijski fond. Općina Jajce učestvuje u 
sufinansiranju Fonda sa 50.000 KM za po-
dršku investicijama dijaspore na područ-
ju općine Jajce. Otvoren je Poziv za dodjelu 
bespovratnih sredstava namijenjen za
podršku kvalifikovanih i registrovanih mikro, 
malih i srednjih preduzeća u općini Jajce s 

ciljem poticanja direktnih investicija uz saradnju s dijasporom. 

SEVDAH NA DUNAVU 

Na poziv kulturno-znanstvene mreže Centar savremenih inicijativa Austrija - CSI Načelnik 
općine Jajce Edin Hozan prisustvovao je manifestaciji „Večer umjetnosti i kulture - Sevdah na 
Dunavu - Pjesma susreta“ koja je održana u Linzu. Boravak u Linzu bila je prilika i za razgovor 
sa našim građanima. Načelnik Hozan susreo se sa Jajčanima koji žive u ovom dijelu Austrije i 
razgovarao o aktivnostima koje se provode na području Jajca, ali i mogućim projektima u ko-
jima bi dijaspora mogla imati učešća.

HUMANI JAJČANI U DIJASPORI

Udruženje „Srcem za Jajce“ predvođeno koordinatorom 
Edinom Dinom Filipovićem gotovo svaki mjesec provodi-
li su humanitarne aktivnosti prikupljanja pomoći za svoje 
sugrađane. 

„Olakšajmo starost, Budimo njihova nada, Mi imamo 
veliko srce, 20 kruna za čovjeka, Pomozimo stanovnike našeg 
grada koji su ovisni o Narodnoj kuhinji Jajce...“ samo su neke 
od misija provedenih u 2024. godini. 

Danska humanitarna organizacija Holstebro Nødhjælp predvođena našim sugrađaninom 
Harisom Nuhanovićem Bekom u Jajce je dopremila i šesnaesti po redu kamion sa humanitar-
nom pošiljkom. Ovog puta u Jajce je stigla veća količina školskog namještaja, kako za Jajce, 
tako i za ostale općine u našem Kantonu. Humanitarci iz Danske, uz podršku Crvenog križa 
Jajce, iz skladišta u Jajcu, obezbijedili su kamion humanitarne pomoći za poplavama pogođe-
na područja zemlje.

30



Akcije pomoći, sa kolegama vozačima, nastavio je i Edvin Bajramović koji živi i radi u Švedskoj. 

Vrijedna hvale je i humana misija Armina Saračevića Amerike koji je svom gradu donirao 
veliki broj invalidskih kolica i drugih pomagala za osobe sa invaliditetom, a u 2024. godini do-
premio je, između ostalih i trkača kolica za jednog Donjovakufljanina.

Nova kolica za nove kilometre

Mustafa Beganović iz Donjeg Vakufa, koji i pored invaliditeta učestvuje u utrkama širom BiH, 
dobio je nova trkača kolica. Njegovu ljubav prema sportu prepoznao je veliki humanista, Armin 
Saračević Amerika, Jajčanin sa adresom u Njemačkoj i poslao specijalizovana, sportska, trkača 
kolica za polumaratonca iz Donjeg Vakufa. Ovaj vrijedan poklon Mustafi, koji se od svoje druge 
godine bori sa dijagnozom dječije paralize, uručio je Načelnik općine Jajce Edin Hozan. 

Danas, u 57. godini života, Mustafa učestvuje na utrkama od 5 do 21 kilometra i ruši sve 
predrasude o osobama s invaliditetom. U 2024. godini odvozio je 17 utrka, a s novim klicima 
ispunit će svoju želju: istrčati maraton dug 42 kilometra. Prva utrka u novim kolicima uslijedit 
će već u martu 2025. godine.

Općina Jajce i ovim putem upućuje veliko HVALA za svaki projekat kojim su naši sugrađani 
na bilo koji način pomogli svome gradu i državi.

OBILJEŽAVANJE ZNAČAJNIH DATUMA

U povodu obilježavanja značajnih datuma, u ime Općine Jajce Načelnik Edin Hozan i Pre-
dsjedavajući OV Jajce Josip Topić položili su cvijeće na spomen obilježja u Jajcu. Organizacije 
proistekle iz odbrambeno-oslobodilačkog rata zajednički su položile cvijeće na Spomen obi-
lježje poginulim braniteljima HVO-a i Centralno spomen-obilježje šehidima i poginulim borci-
ma Armije Republike Bosne i Hercegovine.

DAN NEZAVISNOSTI BIH

Polaganjem cvijeća na Spomen fontanu oslobodiocima Jajca, Centralno spomen obilježje šehi-
dima i poginulim borcima Jajca i Spomen obilježje poginulim braniteljima HVO-a,  odavanjem 
počasti poginulim i palim borcima, šehidima i braniteljima i Svečanom sjednicom Općinskog 
vijeća Jajce  obilježen je Dan nezavisnosti Bosne i Hercegovine. 

DAN DRŽAVNOSTI BIH

Polaganjem cvijeća na spomen obilježja i Izložbom ,,Nacrtaj Bosnu,, KUD-a „Jajce“ obilježen je 
i  25. novembar Dan državnosti Bosne i Hercegovine.

DAN OPĆINE JAJCE

Nizom sadržaja obilježen je 22. februar/veljača - Dan općine Jajce. Datum je to prvog pisa-
nog pominjanja grada Jajca 1396. godine u Povelji iz dubrovačkog arhiva. Tim povodom na 
Svečanoj sjednici Općinskog vijeća Jajce uručene su nagrade najuspješnijim pojedincima i 
kolektivima: 

Priznanje ,,Počasni građanin Općine Jajce“ dodijeljeno je fra Stipi Marčinkoviću.
 
Dobitnici priznanja ,,Plaketa Općine Jajce“ su:

1. Klub ekstremnih sportova - Rafting klub Jajce
2. Miralem Zjajo
3. UG Gorska služba spašavanja- Stanica Jajce
4. Fahrudin Joldić
5. Atif Kučuković i Darije Puizina
 
Priznanje ,,Nagrada 22. februar/veljača Općine Jajce“ dodijeljena je Tomislavu Radiću.

Dobitnici priznanja ,,Zahvalnica Općine Jajce“ su: 

1. Haris Nuhanović-Beko
2. Armin Saračevic-Amerika
3. Udruženje/Udruga za pomoć osobama sa poteškoćama u razvoju ,,Vodopad ljubavi“

Svečanost su, svojim muzičkim izvedbama, uveličale članice Zbora „Nikola Šop“ HKD „Na-
predak“ - podružnica Jajce pod vodstvom profesorice Katarine Ladan.

Svečanoj sjednici Općinskog vijeća Jajce prethodilo je polaganje cvijeća na spomen obilježja 
čime je odata počast svim znanim i neznanim junacima koji su ginuli za slobodu našeg grada. 

U povodu obilježavanja Dana općine, upriličen je niz kulturnih i sportskih sadržaja.

Koncert Latif & Mravko Travko

Više od 400 školaraca uživalo je uz  Koncert 
dječijih pjesama Latifa Moćevića i Mravka 
Travka koji je Općina Jajce poklonila najmlađim 
Jajčanima uz Dan općine. Koncert je održan 
u organizaciji Instituta Yunus Emre Sarajevo, 
Općine Jajce i JU Dom kulture Jajce. 
Tim povodom u radnoj posjeti Jajcu boravio je 
direktor Turskog kulturnog cetra „Yunus Emre“ 
Sarajevo. 

Jajcu s ljubavlju

KUD „Jajce“ bio je domaćin Koncerta „Jajcu s ljubavlju“. Pjesmom, igrom i plesom Dječiji 
ansambl i Izvođački ansambl Kulturno-umjetničkog društva „Jajce“ uz svoje prijatelje: Rekrea-
tivni plesni centar Zumba, Hor/Zbor penzionera/umirovljenika općine Jajce i Izvornu skupinu 
„Prijatelji“ čestitali su Dan općine Jajce. Pokrovitelj ovog događaja bila je Općina Jajce.

Predstava „Patuljak i sedam Snjeguljica“

Dječija predstava „Patuljak i sedam Snjegulji-
ca“  Dječijeg pozorišta Donji Vakuf  oduševila 
je Jajčke mališane koji su ispunili Pozorišnu 
dvoranu do posljednjeg mjesta. 
Predstavu u režiji i adaptaciji Zine Šahović-Ku-
lašin, a po motivima teksta Tode Nikoletića o 
patuljku Mrvuljku, Općina Jajce i Dom kulture 
priredili su najmlađim stanovnicima uz Dan 
općine Jajce. 

4. Međunarodni šahovski turnir „Jajce Open 2024”

GM Mladen Palac iz Hrvatske pobjednik je šahovskog turnira „JAJCE OPEN 2024“. Drugo mjes-
to je osvojio GM Dalibor Stojanović, a pozicije od trećeg do sedmog mjesta, sa istim brojem 
osvojenih poena podijelili su BH IM Bojan Maksimović, GM Miodrag Savić iz Srbije, IM Branko 
Rogulj iz Hrvatske i BH IM Slaven Paštar i FM Draško Babić. Na turniru koji je rejtingovan za 
FIDE rapid rejting listu učestvovalo je 120 šahista iz 5 šahovskih federacija, među kojima 5 
GM, 9 IM i 13 FM. Šahovski klub Jajce i ovaj put odličnom organizacijom pokazao se kao pravi 
domaćin. Pokrovitelj turnira bila je Općina Jajce. 

2. Stolnoteniski KUP „Jajce 2024“  

Najuspješniji igrač i osvajač 2. KUP-a je Petar Šarić. Drugo mjesto je osvojio Hajrudin Nasup, 
dok su se na treće mjesto plasirali Igor Lacić i Marija Lučić. Prvo mjesto u parovima osvojili 
su Amir Hrnjić i Fuad Julardžija. Drugo mjesto su zauzeli Ivan Budeš i Karlo Budeš, dok su na 
trećem mjestu završili Marija Lučić i Mila Lukić te Igor Lacić i Josip Jimmy Budeš. KUP „Jajce 
2024“ održan je u organizaciji JU „Sport i rekreacija“ Jajce i Stolnoteniskog kluba „STK Jajce 
2018“ i pod pokroviteljstvom Općine Jajce.

9. Međunarodni Košarkaški KUP Kraljevskog grada Jajca 

Pehar Kraljevskog grada osvojila je ekipa KK „Igokea“, drugo mjesto pripalo je ekipi OKK „Slo-
boda“ Tuzla, dok je 3. mjesto osvojio KK „Cerak“ Beograd.  Najbolji strijelac turnira bio je Mak 
Omerović iz ekipe OKK „Sloboda“ Tuzla.  Za najkorisnijeg igrača turnira, MVPa, proglašen je 
kapiten ekipe KK „Igokea“ Aleksandrovac Marko Grubešić. Za pobjednika 9. po redu turnira 
nadmetale su se ekipe: domaćin KK „Vodopad“ Jajce, KK „Budućnost“ Bijeljina, KK „Cerak“ 
Beograd, KK „Igokea“ Aleksandrovac, KK „Dragons“ Tuzla, OKK „Sloboda“ Tuzla, KK „Ilidža“ 
Sarajevo i KK „Promo“ Donji Vakuf. U dva dana turnira odigrano je 12 utakmica, a preko 100 
talentovanih dječaka, rođenih 2010. godine i mlađi, pokazali su svoje košarkaške sposobnosti 
i umijeća. KK „Vodopad“ Jajce i ovaj put bio je  odličan domaćin turnira. Generalni pokrovitelj 
i ovog sportskog događaja bila je Općina Jajce.

DAN CIVILNE ZAŠTITE

1. mart Međunarodni dan civilne zaštite i Dan civilne zaštite Federacije Bosne i Hercegovine 
obilježen je Svečanom sjednicom Općinskog štaba/stožera civilne zaštite Jajce. Općina Jajce 
nastavit će jačati strukture civilne zaštite kako bi bile spremne za slučaj potrebe spašavanja 
života i materijalnih dobara.

ODRŽANI LOKALNI IZBORI

Lokalni izbori obilježili su i kraj 2024. godine. Povjerenje građana da Općinu Jajce vodi i 
naredne četiri godine dobio je, u četvrtom mandatu, Edin Hozan. 
Općinsko vijeće Jajce u mandatnom periodu 2024 - 2028. godina činit će 25 vijećnika:

SDA: Mirzet Hrnjić, Mevzudin Duranović, Denis Zjajo, Rasim Šahman, Ahmed Meštrovac, 
Amra Joldić, Amir Nasup, Selvedina Imamović i Amel Poturović, HDZ BiH: Josip Topić, Ante 
Brtan, Stipan Jezerčić, Tomislav Brtan, Boško Barišić, Željko Mizan, Robert Tokić i Janja Miketa, 
BESA Jajce: Senad Turanović, Zajim Duranović i Mersudin Hadžić, HDZ 1990: Anto Cvitić i Filip 
Bilić, SDP BiH: Edina Kurt i Nazif Kahrić i NiP BiH: Ismar Halilović.

Za predsjedavajućeg Općinskog vijeća Jajce izabran je Josip Topić, dok je za zamjenika 
predsjedavajućeg imenovan Tomislav Brtan.

Brojni  kulturni i turistički događaji obilježili su ljeto 2024. godine. Jajce je iznova otvorilo 
svoje kapije i bilo grad umjetnika i centar kulturnih događanja. Jajce su pohodili brojni glumci i 
teatarske ličnosti, pisci, slikari, muzičari, filmski radnici. Gradom su vladali umjetnici. Broj 
posjeta nadmašio je i vrlo uspješnu 2023. godinu. Jajce je posjetio rekordan broj turista što  je 
izazov, ali i motiv da sadržaji za ljeto 2025. godine budu izazovniji!

Općina Jajce je i ove godine podržala održavanje niza sadržaja koji su obogatili kulturnu i 
turističku ponudu grada Jajca.

U poboljšanje turističke ponude, sufinansiranje projekata i manifestacije razvoja turizma, 
ulaganje u turističku infrastrukturu i sufinansiranje sadržaja iz oblasti kulture izdvojeno je 
gotovo 320.000 KM. 

JAJCE OSVAJA SRCA SVIH KOJI GA POSJETE!

Najuspješnija sezona 

Jajce je ostalo na tronu i u 2024. godini i okitilo se epitetom jedne od najatraktivnijih turis-
tičkih destinacija u zemlji. Ljetna turistička sezona 2024. godine pokazala se kao najuspješnija 
ikada za SBK/KSB, a Jajce opet prednjači iznad svih i bilježi najveći broj dolazaka turista. 

Jajce je iz godine u godinu sve atraktivnija turistička destinacija što potvrđuje i statistika. Jajce 
ostvaruje i natprosječni broj ostvarenih dolazaka u posljednjih 10 godina, prosjek BiH je 18% 
dok Jajce bilježi povećanje od 24%. 

Kada ime jednog grada, u razmaku od samo nekoliko mjeseci, dva puta osvane na popu-
larnim turističkim stranicama u kategoriji mjesta u svijetu i Europi koje morate posjetiti, to 
znači da je zajamčena iznimna ljepota te destinacije. Jajce osvaja srca svih koji ga posjete!

Grad na Plivi i Vrbasu putopiscima oduzima dah

Prva preporuka turisti ma širom svijeta sti gla je u junu ove godine. Američki portal Thrillist već 
20 godina prati  životne trendove i sti love, donosi prijedloge za posjetu najboljim i najljepšim 
desti nacijama i širom svijeta, a njihovu facebook stranicu prati  više od 5,5 miliona prati telja. 
Sastavili su popis najljepših malih gradova na svijetu koji svojom ljepotom oduzimaju dah. Na 
njihovoj listi  našlo se i Jajce.

„Biti  gost u malom gradu može biti  najbolji način da upoznate zemlju. Ali što je još važnije, ti  
gradovi su često apsolutno zapanjujući... U Bosni ne manjka drevnih planinskih gradova, ali 
nijedan nije bolje očuvan od starog grada Jajca. …“, napisali su na stranicama Thrillista.

Jajce proglašeno drugim najljepšim mjestom u Evropi!

Presti žni putnički magazin Time Out rangirao je bosanskohercegovački grad Jajce kao drugo 
najljepše mjesto u Evropi, smještajući ga među vrhunske desti nacije koje oduzimaju dah. U 
konkurenciji 18 pažljivo odabranih lokacija, Jajce je zauzelo visoku, drugu poziciju i okiti lo se 
epitetom jedinstvene turisti čke desti nacije u srcu Balkana.

“Bosni i Hercegovini ne manjka lijepih mjesta, ali teško da ijedno može nadmašiti  čari Jajca“, 
navodi Time Out.

Jajce u TOP 10 najboljih destinacija za ženska solo putovanja

Uz Dan žena, GetByBus.com i GetByFer-
ry.com platforme provele su još jedno 
istraživanje, ovaj put o zanimljivim tren-
dovima solo putovanja među ženama. 
Istraživanje je temeljeno na internoj bazi 
podataka koja sadržava informacije o više 
od 100.000 žena koje su putovale solo 
koristeći ove platforme, a Jajce je i ovdje 
našlo svoje mjesto u top 10!

Najbolji potez u turizmu

Portal Indikator.ba u partnerstvu sa 
Privrednom/Gospodarskom komorom 
Federacije Bosne i Hercegovine, prizna-
nje za Najbolji potez u turizmu u sezo-
ni Ljeto 2024. dodijelio je Agenciji za kul-
turno povijesnu i prirodnu baštinu i razvoj 
turističkih potencijala grada Jajca. Prizna-
nje je u Jajce stiglo za uspješnu organiza-
ciju šest različitih manifestacija kulturnog, 
rekreativnog i tradicionalnog sadržaja koje 

Agencija organizuje u saradnji sa partnerima, a Općina Jajce pruža podršku svim sadržajima.  

LJETNA ČAROLIJA U JAJCU - DOŽIVI LJETO 2024

Uzbudljivo je bilo ljeto u Jajcu, živahnoj destinaciji koja je i u 2024. godini ponudila brojne 
aktivnosti i raznolike zabave. Osim adrenalinskih avantura poput zipline-a i vožnje brodice 
jezerom, grad je posjetiteljima pružio i bogat kulturno-zabavni život. Tokom ljetnih mjeseci, 
Jajce je bilo domaćin niza uzbudljivih događaja i festivala na kojim su nastupale regionalne 
muzičke zvijezde.

Ljeto je u Jajcu počelo već sa prvim sunčevim zrakama, kada priroda oživljava svojom 
svježinom i zelenilom. 

„Plivske omahe 2024“  bosanskohercegovačko višeglasje

XVII Festival duhovne poezije i muzike „Plivske omahe 2024“ bosanskohercegovačko višeglas-
je već godinama svjedoči o ljepoti i snazi umjetnosti u izgradnji mostova između ljudi i svijetli 
je primjer kako kroz kulturu i duhovnost možemo prevazići razlike i izgraditi bolju budućnost 
utemeljenu na razumijevanju, poštovanju i ljubavi.

XVII izdanjem Plivskih omaha otvorena je turistička sezona. Ova manifestacija svojim sadrža-
jima promoviše suživot, kulturu, tradiciju i običaje naroda BiH. Jedan od simbola je hvatanje 
omahe – vode sa mlinskog točka, što je bila tradicija jajačkih djevojaka koje su na mlinovima 
na Plivi hvatale omahu i njom se umivale kako bi bile ljepše.

Tokom šest festivalskih dana, kroz deset različitih programa posjetioci su imali priliku uživati 
u duhovnoj muzici, narodnim igrama, predavanjima, promocijama knjiga i izložbama. Ovaj 
Festival, svojevrsni poetski kliktaj, jedinstvena je manifestacija u BiH koja na najbolji način 
oslikava međureligijsku saradnju i bogatstvo naše različitosti. 

Dom kulture Jajce ovu značajnu kulturnu manifestaciju organizuje u saradnji sa vjerskim i 
kulturnim institucijama iz Jajca pod generalnim pokroviteljstvom Općine Jajce i uz svesrdnu 
podršku Ministarstva obrazovanja, nauke, mladih, kulture i sporta SBK/KSB. 

Međunarodni dan i Evropska noć muzeja

U paleti bogatih sadržaja koje Jajce nudi turistima nalaze se i tri muzeja čuvara istorije kra- 
ljevskog grada i BiH. Svaki od njih na svoj način doprinosi obogaćivanju turističke ponude. 
Sredinom maja, besplatan obilazak posjetiteljima uz  Dan muzeja ponudila je Zavičajna etno 
zbirka. 
Franjevački muzej Jajce je za ovu priliku vrata muzeja, uz slobodan ulaz i besplatnu uslugu 
vodiča, otvorio za sve posjetitelje. 

Muzej su u velikom broju posjetili i učenici jajačkih osnovnih škola. Franjevački muzej ima 
četiri stalne postavke, a ovdje se čuvaju zemni ostaci posljednjeg kralja u Bosni, Stjepana 
Tomaševića.

Muzej II zasjedanja AVNOJ-a pridružio se obilježavanju Međunarodnog dana muzeja i otvo-
rio vrata za posjetitelje besplatno. Izložbom „Oteta zemlja“ autora akademika Džeke Hodžića 
Muzej AVNOJ-a obilježio je i 9. maj - Dan Europe i Dan pobjede nad fašizmom. Uz brojne 
sadržaje u 2024. godini, još jedan se ističe: otvorena je video soba u kojoj se mogu gledati 
arhivske snimke na tematiku II zasjedanja AVNOJ-a. 

Izložbom obilježen Svjetski dan zaštite okoliša 

U Jajcu je svečano otvorena putujuća izložba „creAction“. Izložbu je, uz potporu američke hu-
manitarno-razvojne agencije Catholic Relief Services – CRS, priredio Centar za mirovno obra-
zovanje – CMO u okviru projekta Pokret za ekološko obraćenje. Izložba „creAction“, autora 
Amera Tikveše, predstavlja umjetničku akciju u službi zaštite okoliša. Domaćin ovog događaja 
bio je Dom kulture Jajce.

Dani Svetog Ive u Podmilačju

Svetište u Podmilačju je jedno od najstarijih hodočasničkih i zavjetničkih mjesta u Evropi koje 
posjećuju vjernici iz cijelog svijeta. Dani Svetog Ive Krstitelja je značajna vjerska manifesta-
cija za grad Jajce. Svake godine 24. juna održava se hodočašće u kojem učestvuje više hilja-
da vjernika. Tako je bilo i u 2024. godini kada se na ovom mjestu okupio veliki broj vjerni-
ka koji su, slaveći blagdan rođenja ovog sveca, molitvom tražili duhovni mir i ozdravljenje. 
Jajčani su se i ovaj put pokazali kao dobri domaćini. Organizatori ovog dvodnevnog događaju su 
Vrhbosanska nadbiskupija i Župa Svetog Ivana Krstitelja-Podmilačje, a manifestaciju podržava 
Općina Jajce. 

43. Pozorišne/Kazališne igre BiH

Grad Jajce i ove godine otvario je svoja vrata za glumce i ljubitelje pozorišta. Ključ grada Jajca, 
tokom festivalskih dana, brižno je čuvao teatrolog  Strajo Krsmanović, direktor Umjetničke 
galerije BiH. Selektor 43. Igara bio je Zoran Mlinarević, dramaturg i profesor.

Osam dana, sedam predstava u takmičarskom programu, brojni prateći sadržaji, najveći, 
najvažniji i najstariji pozorišni festival u našoj zemlji, 43. po redu Pozorišne/Kazališne igre u 
Jajcu i ovaj put opravdale su svoje postojanje. 

Nagrada za najbolju predstavu u cjelini 43. Pozorišnih/Kazališnih igara Bosne i Hercegovine u 
Jajcu, odlukom stručnog žirija, pripala je predstavi „Tri prikazivanja Boga“ Aleša Kurta u pro-
dukciji Narodnog pozorišta Tuzla. Ova predstava dobila je i nagradu za najbolju dramaturgiju 
koju potpisuje Aleš Kurt, te Specijalnu nagradu žirija za scenski pokret koja je pripala  Belmi 
Lizde Kurt. Nagradu publike osvojila je predstava „Otac“ Kamernog  teatra 55.
Nagrada za najbolju mladu glumicu pripala je Tamari Miličević-Stilić za ulogu u predstavi „Dra-
ma o Mirjani i onima oko nje“ Bosanskog narodnog pozorišta Zenica.

U čast nagrađenih Igre su  zatvorene predstavom HRKAČI u režiji Nikole Pejakovića, u izvedbi 
Narodnog Pozorišta Republike Srpske Banjaluka.

Organizator Pozorišnih/Kazališnih igara BiH je JU „Dom kulture Jajce“, a generalni pokrovitelj 
Općina Jajce.

Dani srednjovjekovlja 

Jajcem su i ovog ljeta defilovali vitezovi, kneginje, dvorske lude i muzičari, a viđeni su i kralj i 
kraljica. Manifestacija je privukla veliki broj posjetitelja i učesnika iz različitih krajeva zemlje
i inostranstva, te pružila jedinstvenu priliku da se kroz bogat program vratimo u prošlost i 
okusimo srednjovjekovni način života. Uz šarene odore, vijerno urađene replike, štitove, ali i 
oružje iz vremena kraljeva i ove godine upriličen je igrokaz krunidbe posljednjeg Bosanskog 
kralja Stjepana Tomaševića. Manifestaciju su obogatile i brojne radionice za djecu i odrasle, a 
po prvi put i škola jahanja u organizaciji jajačkog Jahačkog kluba „Šimin ranč“. Goste je zabav-
ljao Ansambl Minstrel koji njeguju srednjovjekovnu muziku i ples. 

Dašak srednjovjekovlja obojio je julski vikend u Jajcu, a domaćini  Agencija za kulturno-po-
vijesnu i prirodnu baštinu i razvoj turističkih potencijala grada Jajca i Udruga „Vitezovi 
kraljevskog grada Jajca“ na ovaj način nastavljaju njegovati kulturno-historijsku baštinu našeg 
grada i naše zemlje.

Nastupi domaćih i regionalnih muzičkih zvijezda dodatno su začinili Ljeto u Jajcu  pružajući 
posjetiteljima nezaboravno muzičko iskustvo.

Kraljevski festival zabave

Najavu ljeta označilo je drugo izdanje Kraljevskog festivala zabave. Festival se i ovaj put 
smjestio na najatraktivnije mjesto u Jajcu -  pozornicu ispod Vodopada. Prvu noć Festivala 
Jajce je pjevalo s Crvenom jabukom , a druga je bila rezervisana za Tomislava Bralića i klapu 
Intrade.

Bend koji već 40 godina suvereno vlada domaćom pop-rock scenom, Crvena jabuka, održao 
je koncert za pamćenje. Bila je to svojevrsna retrospektiva najvećih hitova ove kultne grupe, 
a u publici su bili fanovi najrazličitijih generacija. 

Istinski velikani dalmatinske klapske pjesme – Tomislav Bralić i klapa Intrade, po prvi put su 
nastupili u Jajcu, a koncert na koji su tako dugo čekali, bio je prava senzacija.   

Kraljevski festival zabave održan je u organizaciji JU „Agencije za kulturno-povijesnu i prirodnu 
baštinu i razvoj turističkih potencijala grada Jajca” i mostarske agencije Inter Connect.

Jajce Summer Fest na Tvrđavi

Peđa Jovanović pjesmom je osvojio jajačku Tvrđavu priredivši spektakl i uprkos kiši rasplesao 
publiku koja je gotovo tri sata pjevala u glas sa ovim vrhunskim muzičarem. Jajačka tvrđa-
va pretvorila se u oazu ljubavi i pozitivne energije. Summer Fest 2024 u Jajcu ispunio je sva 
očekivanja, a o muzičkoj magiji uz Peđu Jovanovića još dugo će se prepričavati. Događaj je, u 
saradnji sa Agencijom Jajce, organizovao portal Centralna.ba.

49



Jajce domaćin manifestacije  Izbor Fotomodela SBK/KSB 

Noć mode, glamura i ljepote upotpunila je ljetne sadržaje u Jajcu. Turizam i obrazovanje bili su 
u fokusu projekta, a 12 djevojaka predstavile su turističke potencijale svojih gradova. Maida 
Adžem osvojila je titulu Fotomodela publike, dok je Elma Mujkić postala novo medijsko lice. 
Berina Huseinović okitila se titulom Fotomodel Sporta, a Amna Kilim ponijela je titulu New 
face. Titulu najljepše ponijela je Maida Adžem, dok su Elma Keran i Melika Čaluk proglašene 
za II i I pratilju. Projekat su podržali Općina Jajce i Ministarstvo obrazovanja, kulture, mladih, 
nauke i sporta SBK/KSB. Sponzor manifestacije bila je Agencija za kulturno-povijesnu i prirod-
nu baštinu i razvoj turističkih potencijala grada Jajca, a organizator Fashion M Zenica. U mu-
zičkom dijelu programa nastupili su Plesni kluba LDF Jajce, Rijad Rahmanović i Lamija Leko.

9. Likovna kolonija pretvorila grad u slikarsko platno

Prirodne ljepote i historijski spomenici grada Jajca nepresušna su inspiracija umjetnicima. 
Tako je nastala i manifestacija Likovna kolonija koja tokom ljetnih dana okuplja umjetnike iz 
raznih krajeva zemlje i svijeta. Ovaj međunarodni kulturni događaj, deveti po redu,  okupio 
je devet umjetnika iz BiH, Crne Gore i Bjelorusije. Djela nastala na Koloniji ostaju u stalnoj 
postavci Gradske galerije koja djeluje pri Domu kulture Jajce. „Jajce Art 2024“ u svom de-
vetom izdanju obogatio je sadržaje na način da će svake godine jedan od umjetnika-učesnika 
Kolonije izložbom predstaviti svoj opus. Ta uloga je, za prvi put, pripala umjetniku, akadem-
skom slikaru Dariju Peharu iz Mostara.

„Ovaj grad posebno inspiriše nas umjetnike. Obišla sam gotovo sve gradove u Bosni i Herce-
govini, ali ovaj je najinspirativniji“, Elena Anastasijević.

„Jajce Art 2024”, održana je u organizaciji Doma kulture Jajce i pod generalnim 
pokroviteljstvom Općine Jajce.

MUZIČKI DESANT NA JAJCE

Trodnevni spektakl Desant Festival obilježio je početak mjeseca augusta u Jajcu. Festival se 
održava već petu godinu, a ovog ljeta, u magičnom spoju muzike i prirode, održao se na dvije 
lokacije, plato Katakombi i plato Jajačkog Vodopada.  

Festival je otvorio Jusuf Brkić Sevdah Trio i 
donio je nezaboravnu energiju. Ambijent je-
dinstvenih Katakombi, zvuk sevdaha i raspje-
vana publika, učinili su ovu noć magičnom. 

Druga noć Festivala je bila posebna. Legen-
darni Bajaga i Instruktori, u prekrasnom ambi-
jentu ispod Vodopada, plesali su i pjevali svoje 
najveće hitove i zajedno sa publikom slavili 40 
godina karijere. Hvala Jajce! Ove fotografije 
sa ovog čarobnog mjesta su nezaboravne,  s 

neskrivenim emocijama poručio je Bajaga. Tribute bend Prava Stvar donio je hitove Zdravka 
Čolića na Vodopad Stage.

51



Jala Brat & Buba Corelli zapalili su stage trećeg dana Desant Festivala! Posljednju noć 
obilježili su prepun Vodopad stage i publika koja pjeva svaki stih. Jajce, bili ste nevjerovatni! Wow, 
kakva energija i atmosfera jednom riječju - SPEKTAKL! poručio je najpoznatiji dvojac u regionu.

Organizatori Desant Festivala su Inicijativa Odmori u BiH i JU Agencija za kulturno - povi-
jesnu i prirodnu baštinu i razvoj turističkih potencijala grada Jajca, uz podršku Općine Jajce i 
Općinskog načelnika Edina Hozana, Vlade SBK/KSB, Ministarstava okoliša i turizma FBiH i 
Ministarstva kulture i sporta FBiH. 

Cilj Festivala je turistička promocija grada Jajca, koji s pravom važi za jedan od najljepših 
gradova u Bosni i Hercegovini.

9. MEĐUNARODNI SKOKOVI S VODOPADA PLIVE

Titulu „Zvijezda turizma BiH“ dodijeljenu 2022. godine manifestacija je opravdala i dvije go-
dine poslije okitivši se i priznanjem Najbolji potez u turizmu u društvu sa ostalih pet događaja 
u Jajcu.

U konkurenciji 16 skakača iz Bosne i Hercegovine, Srbije i Crne Gore, skok Rade Šćepanovića 
iz Kolašina, s vodopada visokog 21 metar, žiri je ocijenio kao najljepši na 9. Međunarodnim 
skokovima s Vodopada. Tako je pehar ponovo otišao u Crnu Goru. Drugo mjesto je pripalo 
Igoru Arseniću iz Banja Luke, dok je trećeplasirani bio Dino Bajrić iz Sarajeva.

U Jajcu se tražilo mjesto više, a ovaj događaj okupio je više od 3000 posjetitelja. Turisti su 
stizali sa svih strana svijeta, a svi smještajni kapaciteti u gradu bili su popunjeni.

Bezbjednost skakača nadzirali su ronilački timovi Gorske službe spašavanja – Stanica Jajce, a 
svoj doprinos dali su i timovi Hitne pomoći Doma zdravlja Jajce.

Organizaciju ovog sportsko-turističkog događaja već devetu godinu, uspješno vodi JU „Agenci-
ja za kulturno-povijesnu i prirodnu baštinu i razvoju turističkih potencijala grada Jajca“. 
Generalni pokrovitelj manifestacije je Općina Jajce. 

Sve prisutne na platou ispod vodopada zabavljao je Branko Tokić alijas DJ Happy i Gradski du-
hački orkestar – Limena glazba Jajce.

Festival limenih glazbi

U organizaciji Gradskog duhačkog orkestra/Limene glazbe Jajce održan je 6. Međunarodni 
festival duhačkih orkestara/limenih glazbi „Jajce 2024“. Uz domaćine, orkestri iz Stoca, Livna 
i Kaknja muzičkim taktovima pozdravili su brojne turiste, ali i sve Jajčane. Gradski duhački 
orkestar/Limena glazba Jajce tako je ponovo svom gradu vratio festivalski sadržaj obilježava-
jući 127 godina dugu tradiciju postojanja orkestra. S ponosom možemo reći da nema sadržaja 
u gradu, kulturnog ili sportskog, da ga svojim zvucima ne oboji ovaj orkestar, a ono čime se 
posebno mogu pohvaliti je da su izveli muziku za predstavu ”Molim, ne zaklanjajte mi sunce!” 
koju je komponovala dirigentica ovog orkestra Rowan Hellyer. Ponosni su promotori svoga 
grada. Oni su onaj završni „touch“ na svim sadržajima! 

Festivali jajačkih KUD-ova

Kulturno umjetnička društva „Jajce“ i „Stari grad Jajce“ svojim, već tradicionalnim, festivalima 
obogatili su turističku ponudu grada Jajca i pridružili se sadržajima koji su obilježili Ljeto u 
Jajcu, te na najljepši način proslavili 15 godina uspješnog rada.

KUD „Jajce“ ugostio je 14 društava sa više od 350 djece iz cijele BiH na 5. Festivalu dječi-
jeg folklora. Festival je bio prilika da najmlađi upoznaju različite kulture i uživaju u šarenilu 
narodnih nošnji, pjesmi i igri. KUD „Jajce” okitio se i domaćinstvom VIII Festivala folklora 
„Dani Vlatka Jurića”.  Festival je otvoren izložbom fotografija i nošnji „Omaž Vlatku Juriću”, a 
obilovao je i nizom drugih sadržaja i ugostio 250 članova iz sedam društava. Ovaj festival slavi 
različitost kulturne baštine, a domaćin, KUD „Jajce“ nastoji sačuvati i njegovati duh i tradiciju 
Jajca i BiH čuvajući sjećanja na koreorafa Vlatka Jurića. 

Priča o Djevojčici s najljepšim osmijehom nastavila je putovanje. KUD-a „Stari grad Jajce“ or-
ganizacijom 3. Dječijeg festivala „Najljepši osmijeh“ u znak sjećanja na svoju članicu, prerano 
preminulu Asju Beširević, okupio je najmlađe iz jajačkih škola, vrtića i plesnih grupa i folklorne 
ansamble iz nekoliko gradova naše zemlje.

Festival je otvoren defileom učesnika kojima su se pridružili i školarci Asjine Osnovne škole 
„Berta Kučera”. Svečanost je nastavljena koncertom, a završen dodijelom posebne nagrade za 
„Najljepši osmijeh” koja predstavlja simbol dječje radosti i sreće.

„Radujmo se proljeću“

Udruženje/Udruga penzionera/umirovljenika 
Jajce bila je domaćin manifestacije Koncert 
zborova koji je okupio više od 150 učesnika 
iz Sarajeva, Bugojna, Posušja, Čapljine i 
Jajca. Pjesmom najavili su vedro i bogato ljeto u 
Jajcu, a članovi Hora/Zbora jajačkih penzio-
nera pokazali su se kao pravi domaćini.   

Jajce je oduvijek bio kamen temeljac kulturne i povijesne raznolikosti Bosne i Hercegovine. 
Potvrdili smo to i 2024. godine nizom manifestacija koje su očarale posjetitelje svojom 
raznolikošću i bogatstvom. Otvorili smo svoje kapije za umjetnike i putnike namjernike i 
opravdali sve dosadašnje titule. Podatak JU Agencija Jajce da je u prvih devet mjeseci Jajce 
posjetilo 14,2 % turista više u odnosu na isti period 2023. godine i da je zabilježeno više od 
180.000 posjeta spomenicima, potvrda nam je da smo u tome uspjeli, ali i motiv da nastavi-
mo razvijati turističku ponudu u Jajcu!

Nakon vrućeg i ispunjenog ljeta, nizom zanimljivih sadržaja, obogatili smo i jesen u Jajcu 
podižući iznova turističku ponudu grada na viši nivo.

U Jajcu filmovi 30. SFF-a

Film Danisa Tanovića „Nakon ljeta“ označio je početak projekcije najboljih filmskih izdanja 30. 
SFF-a u Jajcu. U posebnom ambijentu Muzeja II zasjedanja AVNOJ-a prikazano je šest filmova. 
Direkcija Sarajevo Film Festivala, svjesna potencijala i vrijednosti kraljevskog grada Jajca, fil-
move u Jajcu prikazuje već četvrtu godinu, a projekcije privlače veliki broj posjetitelja. 

Projekcija filmova održana je u organizaciji Obala Art Centra iz Sarajeva, uz podršku Fede-
ralnog ministarstva okoliša i turizma i dio je projekta „Operacija kino – putujuće solarno kino 
Sarajevo film festivala“. Partneri programa su Fondacija za kinematografiju Sarajevo, Vlada 
SBK/KSB, Općina Jajce i Agencija za kulturno-povijesnu i prirodnu baštinu i razvoj turističkih 
potencijala grada Jajca.

Svjetski dan turizma

Jesen je u Jajcu otvorena obilježavanjem Svjetskog dana turizma. Turistička zajednica općine 
Jajce u saradnji sa Agencijom za kulturno-povijesnu i prirodnu baštinu i razvoj turističkih 
potencijala grada Jajca, Muzejom II zasjedanja AVNOJ-a, Franjevačkim muzejom Jajce, 
Konjičkim klubom „Šimin ranč“, Motelom Plaža, Hotelom Premium i Hotelom Plivsko jezero 
posjetiteljima su, uz niz pogodnosti, otvorili svoja vrata i ponudili brojne turističke atrakci-
je, od jahanja, zip line, vožnje čamcima do posjete muzejima i spomenicima, uz popuste ili 
potpuno besplatno. 

Oktobar – mjesec prevencije karcinoma dojke

Nizom aktivnosti jajačko Udruženje oboljelih od karcinoma dojke i drugih malignih oboljenja  
„Nada“ obilježilo je rozi oktobar. Članice Udruženja pridružile su se šetnji „Slavimo život“, obi-
lježile Dan roza trakica i organizovale edukativna predavanja. Općina Jajce podržava aktivnosti 
ovog Udruženja koje, uz to što pomaže oboljelima od ove opake bolesti, radi i na prevenciji, 
posebno u ruralnim područjima.

23. Šopovi dani na Plivi

Manifestacija „Šopovi dani na Plivi“ kojom Jajčani s ponosom  čuvaju uspomenu na lik i djelo 
pjesnika Nikole Šopa obilježila je oktobar u Jajcu. 23. manifestacija u čast jednog od najzna-
čajnijih pjesnika dvadesetog stoljeća bila je posebna. Po prvi put dodijeljena je nagrada Niko-
la Šop za najbolju knjigu poezije u 2023. godini. Jednoglasnom odlukom žirija u sastavu Tina 
Laco, Ivan Lovrenović i Miro Petrović, između 16 pjesničkih zbirki, ovom nagradom okitio se 
Stanko Krnjić.

Na središnjem događaju ove manifestacije, Književnoj priredbi za knjigoljupce, predstavi-
li su se književnici Ivana Ćurić, Taik Ganić, Rabija Memeledžija, Vernesa Manov, Miro Na-
letilić, Božena Volić i Anto Zirdum. Šopovi dani na Plivi otvore vrata za osnovce i srednjoškolce. 
Književnim večerima predstavili su se učenici Srednje strukovne škole „Jajce” i Osnovne škole
„Berta Kučera”. Osnovci su se takmičili u čitanju, a srednjoškolci okušali svoja znanja o ovom 
velikom pjesniku na Kvizu „Upoznajmo Šopa“. 

HKD „Napredak“ Podružnica Jajce već 23 godine uspješno organizuje ovu manifestaciju sa 
ciljem da se oživi sjećanje na ovog čudesnog pjesnika u gradu u kojem je rođen prije 120 
godina. Organizaciju 23. Šopovih dana na Plivi pomogli su Općina Jajce i Središnja uprava 
Napretka.

U Bosni i Hercegovini i Jajcu Šop ima poštansku marku, na novčanici je od 100 KM, a svake 
godine u oktobru pjesnici u Jajcu ožive sjećanje na profesora-pjesnika u njegovoj rodnoj kući, 
u gradu u kojem ima spomenik, ulicu i školu koji nose njegovo ime, što mnogo govori o veličini 
ovog umjetnika, ali i poštivanju lika i djela Nikole Šopa.

„Recept za jedinstvo različitosti“

U Jajcu je upriličena promocija dvojezične 
knjige (njemačko-bosanski) refleksija „Re-
cept za jedinstvo različitosti“, bosanskoher-
cegovačkog i austrijskog književnika Damira 
A. Saračevića. Tim povodom Načelnik Općine 
Jajce Edin Hozan ugostio je prof. dr. Josefa 
Weidenholzera počasnog konzula BiH za Gor-
nju Austriju i Damira Saračevića predsjednika 
Consilium Bosniacum – Savez bosanskoher-
cegovačkih udruženja u Austriji. Prijemu su 
prisustvovali i Amra Pandžo - mirovna radni-
ca, kantautor Enes Ukić i novinar i televizijski 

voditelj Nikola Vučić, inače dio ekipe koja radi na promociji ovog djela. 

Posjeta Jajcu uslijedila je nakon što je Načelnik Hozan prisustvovao manifestaciji „Sevdah na 
Dunavu“ koja je održana Linzu, a čiji domaćin je bio upravo Savez „Consilium Bosniacum”. 

Dani AVNOJ-a u Jajcu 2024

29. novembar 1943. godine bio je važan događaj za sve narode sa prostora bivše Jugoslavije, 
stvorena je nova država, drugačija u odnosu na sve prethodne i desio se u Jajcu! Tim povodom 
više hiljada posjetilaca iz Bosne i Hercegovine, Slovenije, Hrvatske, Srbije, Crne Gore i Sjeverne 
Makedonije, zadnjeg vikenda u novembru, okupljaju se u Jajcu kako bi evocirali uspomene na 
herojske dane partizanske borbe i odluke Drugog zasjedanja AVNOJ-a. 

Tako je bilo i 2024. Manifestacija je otvorena Izložbom „Tito – vojskovođa i strateg revolucije” 
postavljenom u Muzeju AVNOJ-a. Drugog dana delegacije antifašista iz svih republika bivše Ju-
goslavije položile su cvijeće na Spomen-fontanu oslobodiocima Jajca i odali počast poginulim 
borcima NOR-a. Na Svečanoj akademiji, održanoj ispred zgrade Muzeja II zasjedanja AVNOJ-a, 
gostima su se, između ostalih, obratili predsjednik SABNOR-a BiH  Sead Đulić i Načelnik općine 
Jajce Edin Hozan.

Javna ustanova Muzej II zasjedanja AVNOJ-a bila je domaćin manifestacije održane u zna-
ku obilježavanja 81. godišnjice od Drugog zasjedanja AVNOJ-a. Općina Jajce pokrovitelj je 
događaja, a SABNOR BiH suorganizator. Jajce je još jednom potvrdilo svoju ulogu čuvara 
svjetlih tradicija antifašizma.                      

Općina Jajce, svih ovih godina, kroz različite projekte, podržava rad velikog broja sportskih 
klubova. U okviru Sportskog saveza općine Jajce djeluju 27 sportskih kolektiva koja okuplja-
ju veliki broj članova, a dobrim rezultatima i brojnim manifestacijama obilježili  su i  2024. 
godinu. 

250.000 KM uloženo je u rad sportskih klubova, za sportske manifestacije i posebne nagrade 
najistaknutijim sportistima i klubovima. Svi sportski događaji koji su organizovani na području 
općine na svoj način doprinijeli su promociji grada. 

Izbor sportiste općine Jajce

Salko Duranović, član Auto Moto „SAK Komotin“ najuspješniji je sportista općine Jajce. Titulu 
najuspješnije sportistkinje i sportiste iz ekipnih sportova ponijeli su Esma Vuković, članica Od-
bojkaškog kluba „Time Out“ Jajce i Amir Nasup, član Nogometnog kluba „Jajce“.

U organizaciji Sportskog saveza općine Jajce održana je manifestacija „Izbor sportiste općine 
Jajce za 2023. godinu“. Nagrađeno je 28 pojedinaca i kolektiva. U svim sportskim kolektivi-
ma prepoznati su mladi uspješni sportaši kojima su dodjeljena priznanja u kategoriji „Mla-
da sportska nada“: Ajnur Dajić AK „Vodopad“, Luka Pastuhović KK „Vodopad“, Ermin Đulić 
RK „Jajce“, Ajna Meštrovac ŽOK „Jajce-Nansen“, Ilma Žužić OK „Time Out“, Matija Miketa NK 
„Jajce“, Edis Vuković NK „Elektrobosna“, Filip Jakešević ŠMN „Fortis“ i Eldar Pondro Floorbll 
klub „Lavovi“. 

Za najuspješnije sportiste u kategoriji kadeta proglašeni su: Ahmed Emušić AK „Vodopad“ 
Jajce, Kristijan Perak RK „Jajce“ i Nejra Majdanac ŽOK „Jajce-Nansen“. Najuspješnija kadet-
ska ekipa u muškoj konkurenciji je Rukometni klub „Jajce“, dok je to u ženskoj konkurenciji 
Ženski odbojkaški klub „Jajce-Nansen“. Dodijeljena su i posebna priznanja: NK „Jajce“ za rad 
i aktivnost, ŠMN „Fortis“ Jajce futsal za ostvarene rezultate,  za doprinos razvoju nogome-
ta Mehemedu Omerinoviću-Omeru NK „Elektrobosna“ i posthumno Dragi Gligoriću-Glišu i 
Mirsadu Omerinoviću-Ćurliki NK „Elektrobosna“ za doprinos razvoju nogometa. „Srebrna pla-
keta“ uručena je Nisvetu Dediću-Dedi iz NK „Jajce“. 

Luka Miketa iz NK „Jajce“ i Esma Hozan OK „Time Out“ najuspješniji  su sportista i sportistkinja 
u kategoriji juniora iz ekipnih sportova. Za najuspješniju juniorsku ekipu u ženskoj konkurenci-
ji proglašen je Odbojkaški klub „Time Out“, dok je to u muškoj konkurenciji ekipa Nogomet-
nog kluba „Jajce“ futsal. Titulu Najuspješniji trener iz ekipnih sportova ponio je Zinedin Crnac 
Futsal NK „Jajce“.

Novo rukovodstvo Sportskog saveza općine Jajce

Na Izbornoj Skupštini Sportskog saveza 
općine Jajce održanoj početkom septembra 
za novog predsjednika Skupštine izabran je 
Safet Karadžić, a za zamjenika Jelena Bilandži-
ja. Predsjednik Upravnog  odbora u novom 
mandatu je Anto Lukić, a dužnost zamjenika 
preuzeo je Denis Zjajo. 

Od 27 članica Skupštini su prisustvovala 23 
predstavnika sportskih kolektiva.

Jajčanin na krovu Afrike 

2024. ostat će zabilježena da se Jajce popelo na krov Afrike! Bojan Budeš (43), Jajčanin, član 
PD Ćusine, sredinom februara 2024. godine zabilježio je istorijski trenutak za grad Jajce. Ovaj 
hrabri avanturista postao je prvi Jajčanin koji je osvojio najviši vrh Afrike, Kilimandžaro, vrh 
Uhuru (5895). Istovremeno, to je i najviši vrh na koji se do sada popeo neko od jajačkih plani-
nara. Bio je to i veliki dan za Planinarsko društvo „Ćusine“ i planinarstvo u našem gradu!  

Male olimpijske igre 

U Gradskoj sportskoj dvorani održane su 5. „Male olimpijske igre“ jajačkih školaraca, učenika 
osnovnih i srednjih škola. Ova sportska manifestacija u organizaciji Udruženja pedagoga tje-
lesne i zdravstvene kulture Jajce prilika je za djecu i mlade da pokažu svoje sportske vještine, 
ali i da se druže. Cilj ovog projekta je promocija zdravog načina života i tjelesne aktivnosti 
kod djece i mladih. Općina Jajce podržala je održavanje Igara, a Općinski načelnik Edin Hozan 
proglasio je „Male olimpijske igre“ otvorenim. Ulogu domaćina ove godine preuzela je Osnov-
na škola „Berta Kučera“ Jajce.

„Handball camp Marko Panić“

I ove godine Jajce je sredinom mjeseca jula, zahvaljujući Jajčaninu Marku Paniću, rukometašu 
francuskog Montpelliera, reprezentativcu BiH, bilo centar rukometnog sporta za mlade. Kamp 
je okupio 80 dječaka i djevojčica uzrasta od 12 do 18 godina iz Njemačke, Švedske, Fran-
cuske, Italije, Poljske, Norveške, Bjelorusije i Bosne i Hercegovine. Posebni gosti Kampa bile su 
muška i ženska Kadetska rukometna reprezentacija BiH. Kamp „Marko Panić” okupio je i veli-
ka imena iz svijeta rukometa koji su svoja znanja dijelili sa mladim polaznicima.

Učesnike je pozdravio Načelnik Općine Jajce Edin Hozan i posebnu zahvalnost uputio Jajčaninu 
Marku Paniću i svima koji na bilo koji način učestvuju u radu Kampa:

„Drago mi je da smo i ove godine svojevrsni domaćini ovog važnog projekta. Ponosni smo na 
našeg Marka, na ono što je postigao u svom profesionalnom životu. Posebno smo ponosni na 
ovo kako se on odnosi prema svome gradu i od srca mu se zahvaljujemo“.

Završetak Kampa obilježen je mini turnirom na kojem su uz polaznike Kampa, učestvovale i 
muška i ženska kadetska Reprezentacija BiH. Turnir je bio humanitarnog karaktera, a prikup-
ljeni novac doniran je Javnoj kuhinji i Udruženju „Vodopad ljubavi”. 

70 godina RK „Jajce“

Rukometni klub „Jajce” nizom aktivnosti ovog ljeta obilježio je 70 godina rada i postojanja. 
Odigrane su rukometne utakmice juniora, seniora i veterana RK „Jajce” protiv renomiranih 
ekipa, a na jajačkoj Tvrđavi, kao poklon Klubu, veliki solistički koncert održao je Jajčanin Aldin 
Kurić, naš Al’ Dino. Jajačka tvrđava bila je ispunjena skoro do posljednjeg mjesta. Svečanost 
obilježavanja ovog značajnog jubileja završena je Skupštinom Kluba na kojoj su zaslužnima 
uručena prigodna priznanja i zahvalnice. Rukometni klub „Jajce” osnovan je 1954. godine 
i jedan je od najstarijih sportskih kolektiva u našem gradu. Iznjedrio je mnoge talentovane 
igrače i trenere, a posebno se ističe reprezentativac BiH Marko Panić.

14. Biciklijada dolinom rijeke Plive

U organizaciji Planinarskog društva „Ćusine“ 
u maju je održana jedna od najatraktivnijih 
biciklijada u BiH „Biciklijada dolinom rijeke 
Plive“. Vožnja od ušća do izvora rijeke Plive 
za bicikliste iz brojnih gradova bila je poseb-
no uživanje. 14. biciklijada okupila je do sada 
najveći broj učesnika, njih više od 250 vozilo je 
od Jajca do Pljeve. 

Najmlađi učesnici bili su Vina Budeš i Nikola 
Gajić. Rusmir Žužić (76 godina) učesnik je svih 

14 biciklijada, a najstariji na ovogodišnjoj biciklijadi bio 78-godišnji Ibrahim Halilović.

Održavanje Biciklijade podržala je Općina Jajce. Ovo je samo jedna u nizu akti vnosti  PD 
„Ćusine“. I 2024. godinu obilježio je rad sa djecom i omladinom u saradnji sa školama, kroz 
partnerstvo u projekti ma sa NDC Sarajevo. Posebno se izdvajaju  planinarske ture za učenike 
naših škola, uključujući obilazak „Zelene učionice“, svojevrsnog obrazovnog poligona na Ćusi-
nama. 

Bajkerska avantura na Malom Plivskom jezeru 

17. Moto susreti  u Jajcu okupili su preko 1.000 bajkera iz BiH, Hrvatske, Srbije, Crne Gore, 
Slovenije, Mađarske, Austrije, Njemačke i Švedske. Motociklisti čki klub „Padrino“ ugosti o 
je motocikliste iz više od 130 klubova. Ove godine svečani defi le kroz centar grada izgledao 
je imponzantno. Manifestaciju je podržala i Općina Jajce, a učesnici su, nakon dvodnevnog 
druženja u moto kampu postavljenom na Mlinčićima, ponijeli lijepe uspomene iz Jajca. MK 
„Padrino” Jajce već godinama, uspješnom organizacijom i okupljanjem velikog broja ljubitelja 
moto sporta, na najbolji način promoviše svoj grad kao poželjnu turisti čku desti naciju, a 17. 
susreti  upotpunili su Ljeto u Jajcu.

Regata na rijeci Vrbas okupila učesnike iz cijelog svijeta

U organizaciji Raft ing kluba Jajce, u junu je, na 
rijeci Vrbas održana  jedna od najmasovnijih 
raft ing regata. 18. Međunarodna regata oku-
pila je preko 250 učesnika iz BiH, Srbije, Hrvat-
ske, Švedske, Njemačke, Danske i Crne Gore. 
Rijeka Vrbas, poznata po svojim brzacima i 
prekrasnoj prirodi, pružila je idealne uslove za 
održavanje spusta u dužini od 22 kilometra. 
Ipak, najveća atrakcija ove jajačke regate je 
zaustavljanje čamaca i kupanje ispod Vodopa-
da Plive.

Jajački auto klubovi domaćini manifestacija „Auto slalom“ i „Auto rally“

6. Međunarodni auto slalom „Plivska jezera 2024“ u organizaciji SAK „Komotin“ Jajce i pod 
pokroviteljstvom Općine Jajce okupio je brojne takmičare iz BiH, Hrvatske i Srbije. Slalom se i 
ove godine vozio na atraktivnoj stazi koja se proteže od Divčana do Kuprešana. Ova staza, sa 
svojim izazovnim krivinama i pravcima, pružila je idealne uslove za takmičare koji su pokazali 
svoje veštine. 6. Međunarodni slalom održan je u julu i bio je dio bogate ljetne turističke po-
nude grada Jajca. 

Auto rally „Jajce 2024“ okupio je, pored jajačkih auto klubova, brojne vozače zaljubljenike 
ovog sporta. Ovo već dvadesetosmo takmičenje u sportskom automobilizmu u organizaciji 
Auto kluba „Jajce“ boduje se za Prvenstvo BiH, što dodatno potvrđuje važnost jajačkog Auto 
rallya. Takmičenje promoviše sigurnu vožnju na sigurnom terenu, a posjetioci su svjedočili uz-
budljivim i atraktivnim vožnjama takmičara. Auto rally uveo nas je u septembarske događaje.

Općina Jajce podržala je ove manifestacije, a Jajčani su i u 2024. godini dobrim rezultatima 
proslavili svoje klubove: SAK „Komotin“, AK „Jajce“ i AMM „EMM“. 

Prva humanitarna utrka „Trči i voli“ 

U organizaciji Atletskog rekreativnog kluba „Ada” Jajce, ultramaratonca Amela Ahmečkovića  
i Atletskog kluba „Vodopad“ Jajce održana je Humanitarna utrka „Trči i voli”. Iako održana u 
februaru, bez obira na zimsko vrijeme, okupila je preko 80 učesnika svih dobnih grupa i imala 
je humanitarni karakter - pomoći djevojčici Sajri Vuković i njenoj porodici. Pored onih najbržih 
u ženskoj i muškoj kategoriji u utrkama na 5 i 10 kilometara  posebno priznanje zaslužili su 
najbrži pioniri, Adnan Halilović i Ilhana Keljalić. Najmlađa učesnica bila Tina Bilić, a najstariji 
učesnik Rifet Ćehić. 

Neka ljubav teče

Četvrta humanitarna utrka pod nazivom „Utrka ljubavi Jajce 2024“ okupila je veliki broj 
učesnika koji su prvog decembarskog dana trčali za djecu jajačkog Udruženja „Vodopad ljuba-
vi“. Trka je bila i virtualnog karaktera pa se moglo trčati ili hodati bilo gdje na svijetu, a central-
na utrka održana je u Jajcu. Organizatori ovog događaja bili su Floorball klub „Lavovi“ Jajce u 
saradnji sa Turističkom zajednicom Jajce i Orphan’s Promise. 

Državni reprezentativci KK „Kumite“ Jajce 

Zlatnim medaljama na državnom prvenstvu okitili su se Azra Hadžić i Ivan Barišić, dok su Tarik 
Žužić, Ella Mahmutović, Petar Bungić i Gabrijel Petrović osvojili bronzane medalje. Boje BiH 
na Balkanskom prvenstvu održanom u Istanbulu, Turska, branili su BH reprezentativci ovog 
Kluba Azra Hadžić, Ivan Barišić i Petar Bungić. Najbolji rezultat, visoko peto mjesto, osvojila je  
državna prvakinja Azra Hadžić. Na državnom prvenstvu za kadete, juniore i U21 nastupili su 
Patricija Jurišić (peto mjesto) i Rijad Mraković. 

Jajce je u 2024. godini dobilo i selektora BH reprezentacije. Trener KK „Kumite“ Ante Katić 
imenovan je selektorom ženske kadetske reprezentacije u borbama i predvodio je BH tim na 
svjetskom prvenstvu održanom u Italiji.

Dino Mecavica šampion BiH u spin ribolovu

Sportsko ribolovno udruženje „Zlatovčica” 
u 2024. godini u svojim redovima imalo je 
državnog prvaka. Dino Mecavica osvojio je 
titulu šampiona BiH u spin ribolovu, čime je 
osigurao i  mjesto u reprezentaciji BiH. Na 
KUP-u Jadransko-Podunavskih zemalja boje 
Udruženja branili su Dino Mecavica, Igor La-
cić i Domagoj Radić. Na državnom KUP-u BiH 
ekipno Igor Lacić, Dino Mecavica i Josip Budeš 
osvojili su 4. mjesto. 
Osim takmičarskih uspjeha, 2024. godina obi-

lježena je i organizacijom prestižnih takmičenja među kojima su i Međunarodni Spin KUP 
„Jajce 2024“ (Rijeka Pliva) – ulovljeno 1965 riba, Memorijalni KUP „Rafael Rafko Grgić“ (Malo 
Plivsko jezero) i više KUP takmičenja Udruženja. 

Kraljice iz Jajca zlatne rukometašice

Ženski rukometni klub „Jajce” osvojio je prvo 
mjesto u Federalnoj omladinskoj rukometnoj 
ligi – grupa Zapad, u selekciji U-14. Jajačke kra-
ljice okitile su se zlatom i stekle pravo učešća 
na završnici državnog prvenstva BiH. Sajra 
Keran je proglašena najboljom igračicom se-
zone, a Sara Kurić zasluženo je ponijela titulu 
najbolje čuvarice mreže. Ništa manje nije bila 
uspješna i selekcija U-12 osvojivši visoko drugo 
mjesto. Okrunjene titulom u kategoriji mlađih 

kadetkinja naše djevojke sjajile su zlatom i u Omladinskoj ligi SBK-a osvojivši prvo mjesto. 
Golmanica Sara Kurić proglašena je za najbolju u sezoni 2023/24 Omladinske rukometne lige 
SBK za žene. 

Ženski odbojkaški klub „Jajce-Nansen” 

I u 2024. godini potvrdili su da su najuspješni-
ji Klub Omladinske ženske lige SBK/KSB. ŽOK 
„Jajce-Nansen” završio je sezonu na tri liderske 
pozicije, osvojivši šampionsku titulu s pionirka-
ma, te dvije vicešampionske pozicije. Klub je 
dominirao u tri kategorije gotovo bez poraza i 
izgubljenog seta. 
Zlatne pionirke i predpionirke jesenji su prvaci 
sezone 2024/25. Najboljom igračicom u Klubu 
proglašena je  Alema Joldić.

Odbojkašice OK „Time Out“ Jajce viceprvakinje lige

Odbojkašice OK „Time Out” Jajce osvojile su 
drugo mjesto i srebrnu medalju na Final Four 
Omladinske lige SBK/KSB za sezonu 2023/24 i 
tako postale viceprvakinje lige. 

Posebno priznanje zaslužile su igračice ovog 
Kluba Ilma Žužić, najbolji korektor i Esma 
Hozan najbolji primač/pucač. 

Atletski klub „Vodopad“ 

Dobrim rezultatima u sezoni 2024 ovaj jajački 
atletski klub nastavio je lijepu sportsku priču. 
Srebrnim medaljama na Pionirskom prvenstvu 
BiH okitili su se Fatih Duranović u disciplini 
bacanje kugle i Ajnur Dajić u disciplini bacanje 
vortexa. Ajnur je osvajač i bronzane medalje u 
utrci na 300 m, a Dario Klarić u disciplini skok 
u dalj. 
Na Mitingu budućih šampiona, zasjali su ja-
jački atletičari: zlatom Ajnur Dajić u utrci na 

60 m, a srebrom Fatih Duranović u bacanju kugle.  

Jajce dobilo Konjički klub 

Turistička ponuda grada Jajca od ovog ljeta bogatija je za novi Konjički klub „Šimin ranč” na 
Ćaninom Polju nadomak Plivskih jezera. Ova nova turistička atrakcija, smještena u ugodnom 
prirodnom ambijentu nadomak Jajca, mirna je zelena oaza i mjesto druženja svih zaljubljenika 
u prirodu i zdrav način života. Zahvaljujući entuzijazmu vlasnika Marjana Marušića i njegove 
obitelji, Jajce je dobilo uređen prostor za obuku konja i jahača, sa sadržajima od škole jahanja 
do rekreativnog jahanja. Najmlađi jahači imaju priliku družiti se s ponijem. 

Čarolija i ugođaj božićnih i novogodišnjih praznika krasila je grad Jajce i na izmaku 2024. 
godine. Općina Jajce i brojne nevladine organizacije uložile su ogromne napore kako bi Jajce 
odisalo u prazničnom duhu i bilo iznova zanimljivo turistima koji su i u decembru pohodili naš 
grad.

Čarobni Advent u Jajcu

Kraj 2024. godine obilježila je čarolija Adventa u Jajcu, ljepša i raskošnija nego ranijih godi-
na. Adventski grad otvoren je 1. decembra u centru Jajca i bio je pravo otkriće za sve ljubi-
telje zimskih čarolija. Bajkovita atmosfera privlačila je posjetioce iz cijele regije. Adventski 
sajam obasjan novogodišnjim ukrasima, nastupi mladih jajačkih plesačica, muzičkih grupa i 
zborova, mirisi tople čokolade, Kuća Djeda Mraza i Adventski vijenac na fontani obilježili su 
ovaj događaj. Organizatori Udruga „Vitezovi kraljevskog grada Jajca“ , Udruga „Kralj Stjepan 
Tomašević“ i Udruga Hrvoje Vukčić Hrvatinić u saradnji sa Turističkom zajednicom Jajce po-
brinuli su se da Jajce zablista u decembarskim noćima, ali i da zajedno na otvorenom, u centru 
grada Jajčani isprate i dočekaju Novu 2025. godinu. 

Zajedno u Novu 2025. godinu

Uz zvuke Innuendo benda u centru grada pjevalo se i slavilo do kasno u noć. Hladna decem-
barska veče nije omela naše sugrađane da zajedno požele najljepše novogodišnje želje. Ple-
salo se i pjevalo na otvorenom, a Jajce se pridružilo brojnim gradovima koji su u Novu godinu 
ušli pod vedrim nebom. 

Ipak, nešto prije zvaničnog ulaska u Novu godinu, naši najmlađi i najstariji sugrađani rado-
vali su se dočeku na svojim zabavama.

Općina Jajce pobrinula se i ove godine da najmlađi Jajčani sretni i nasmijani isprate staru i 
dočekaju Novu 2025. godinu. Novogodišnja čarolija za najmlađe krenula je koncertom Ti-
jane Dapčević, nastavljena paketićima za djecu Dječijeg vrtića „Bare“. Njih 138, u prepunoj 
dvorani Doma kulture, publici su se predstavili igrom i pjesmom na svojoj Zimskoj zabavi, a 
Djed Mraz ih je nagradio paketićima koje je ove godine darovala Općina Jajce. Veselo je bilo  u 
Dječijoj igraonici „Peekaboon“. Mališani su uživali u dočeku Dječije Nove godine.

Pokrovitelj ove vesele zabave bila je Općina Jajce, a igraonica Peekaboon se potrudila da 
mališanima upriliči nezaboravan provod sa željom da jajački mališani sretni i nasmijani doče-
kaju Novu 2025. godinu.

Udruženje/Udruga penzionera/umirovljenika općine Jajce i ove godine opravdala je svoj 
moto: “Čovjek ne može da učini ništa protiv toga što je star, ali se mora svim silama boriti da 
ne zastari”. U nizu aktivnosti u 2024. godini jajački penzioneri organizovali su ispraćaj stare i 
doček Nove godine i dokazali da su godine samo broj. Igralo se, pjevalo i plesalo. Djeda Mraza 
nismo vidjeli, ali smo sigurni da je bilo poklona. Oduševljavaju svojom voljom za različite ak-
tivnosti, a posebno smo svi ponosni na Hor/Zbor penzionera/umirovljenika. Okupljaju gotovo 
2.500 članova i dobitnici su Nagrade općine Jajce i Zahvalnice općine Jajce.

Uz sve ove priče, aktivnosti i projekte možemo reći da je 2024. godina bila uspješna. Ipak, 
želimo svima nama uspješniju, sretniju i radosniju Novu 2025. godinu!

